
 



 
 
 

 

Page 1 of 21 
 

ᐃᓗᓕᖏᑦ 

ᐊᐅᓚᑦᑎᔨᓃᙶᖅᑐᑦ ᓇᐃᓈᖅᓯᒪᔪᑦ ......................................................................................... 2 

1.0 ᐱᒋᐊᕈᑎᖓᑦ ................................................................................................................. 4 

2.0 ᐱᔾᔪᑎᖓ ...................................................................................................................... 4 

3.0 ᐃᓚᒋᔭᐅᓂᖅ ................................................................................................................. 5 
3.1 ᖃᓄᐃᓕᖓᓂᖓᑦ ................................................................................................................ 5 
3.2 ᓂᕈᐊᕈᓐᓇᖏᑦᑐᑦ ᐃᓚᐅᔪᑦ ................................................................................................... 6 
3.3 ᑲᑎᒪᔨᐅᕕᖓᑕ ᐊᑯᓂᐅᓂᖓ ................................................................................................ 6 
3.3 ᐊᑭᓕᖅᓱᖅᑕᐅᓂᖅ ............................................................................................................... 7 
3.4 ᐃᓚᒋᔭᐅᖃᑕᐅᔪᓐᓇᕐᓂᖏᑦ ................................................................................................... 8 
3.5 ᓄᖅᑲᖅᓴᕋᐃᓐᓂᖅ ................................................................................................................ 8 
3.6 ᐃᓚᒋᔭᐅᔪᑦ ᓄᖅᑲᖅᑎᑕᐅᓂᖏᑦ ᓄᓇᕗᒻᒥ ᓄᒃᑭᒃᓴᐅᑏᑦ ᑯᐊᐳᕇᓴᒃᑯᖏᓐᓄᑦ .............................. 9 

4.0 ᐱᓕᕆᐊᒃᓴᖏᑦ ............................................................................................................... 9 
4.1 IAC-ᒧᑦ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ .................................................................... 9 
4.2 ᓯᕗᓕᖅᑏᑦ ᑲᑎᒪᔨᖏᑦ ........................................................................................................ 10 
4.3 ᓄᓇᕗᒻᒥ ᓄᒃᑭᒃᓴᐅᑏᑦ ᑯᐊᐳᕇᓴᖓᑦ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑕ 
ᐃᖅᑲᓇᐃᔭᖅᑎᖏᑦ ................................................................................................................... 10 

5.0 ᑲᑎᒪᖃᑎᒌᓐᓂᖏᑦ ........................................................................................................ 11 
5.1 ᐊᑕᐅᑦᑎᒦᑎᓪᓗᒋᑦ ᑲᑎᒪᔪᑦ .................................................................................................. 11 
5.2 ᑲᑎᒪᔩᑦ ᓈᒻᒪᒃᓯᓂᖏᑦ ........................................................................................................ 12 
5.3 ᑲᑎᒪᔾᔪᑎᒃᓴᐃᑦ ᐊᒻᒪᓗ ᑲᑎᒪᔾᔪᑎᒥᓃᑦ .................................................................................. 12 
5.4 ᐅᖃᐅᓰᑦ ........................................................................................................................... 13 
5.5 ᐊᓯᐊᒍᑦ ᐃᓚᐅᓂᖅ ............................................................................................................ 13 

6.0 ᐃᓱᒪᓕᐅᕆᓂᖅ ............................................................................................................. 13 

7.0 ᑐᓴᐅᒪᔪᓕᕆᓂᖅ ........................................................................................................... 14 

8.0 ᐸᓯᔭᒃᓴᐅᔾᔭᐃᒃᑯᑎ ......................................................................................................... 15 

ᐅᐃᒍᖅ A:  ᓴᓇᔭᐅᔪᖅ ᐱᒋᐊᕈᑖ ᐊᒻᒪᓗ ᖃᓄᐃᓕᖓᓚᐅᕐᓂᖓ .................................................. 17 
ᓴᓇᔭᐅᔪᖅ ᐱᒋᐊᕈᑖ ................................................................................................................. 17 
ᓴᓇᔭᐅᔪᖅ ᖃᓄᐃᓐᓂᕆᓯᒪᔭᖓ ................................................................................................. 18 

 



 
 
 

 

Page 2 of 21 
 

 

ᐊᐅᓚᑦᑎᔨᓃᙶᖅᑐᑦ ᓇᐃᓈᖅᓯᒪᔪᑦ 
ᐃᖃᓗᓐᓂ ᓄᒃᑭᒃᓴᐅᑎᓄᑦ ᐱᓕᕆᐊᒃᓴᖅ ᐆᒻᒪᖅᑯᑎᖃᕐᓂᐅᕗᖅ ᓄᖑᑦᑕᖏᑦᑐᒥᒃ ᐱᓇᓱᐊᒐᐅᔪᖅ 
ᒥᑭᓪᓕᑎᑦᓯᑲᓐᓂᓂᐊᖅᑐᖅ ᑐᕚᕆᔭᐅᔪᒥᒃ ᐅᖅᓱᐊᓗᒻᒥᒃ ᐊᒻᒪᓗ ᐃᑲᔪᖅᑐᐃᖔᖅᐳᖅ ᓴᓗᒪᓂᖅᓴᒥᒃ 
ᐆᒻᒪᖅᑯᑎᒃᓴᖃᕐᓂᕐᒥᒃ ᓯᕗᓂᑦᓴᑎᓐᓂ. ᑕᓯᐅᖅᓯᔪᑦ ᐃᓄᐃᑦ ᓂᐱᖏᑦ ᑲᔪᓯᑎᑕᐅᑦᓯᐊᖁᓪᓗᒋᑦ 
ᐱᓕᕆᖃᑎᒌᑦᓯᐊᑦᓴᐃᓐᓇᖁᓪᓗᒋᓪᓗ ᐱᓕᕆᐊᒥ, ᓄᓇᕗu ᓄᒃᑭᒃᐅᓴᑏᑦ ᑯᐊᐳᕇᓴᖓᑦ (NNC) ᓴᖅᑭᑎᑦᓯᓯᒪᕗᑦ 
ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂᒃ (IAC). 

ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ (IAC)-ᑯᑦ ᐊᑐᐃᓐᓇᐅᑎᑦᓯᕗᑦ ᖃᓄᖅ ᑐᓴᐅᒪᑎᑦᓯᔪᒃᓴᐅᒻᒪᖔᑕ, ᐊᒻᒪᓗ 
ᓄᐊᑕᐅᕗᑦ ᐱᔪᓐᓇᐅᑎᓂᒃ ᑎᒍᒥᐊᖅᑎᓄᑦ, ᑲᔪᓯᑎᑦᓯᔪᑦ ᑲᑎᒪᓃᑦ ᓴᖅᑭᔮᖅᑎᑦᓯᒐᓗᐊᕐᒪᖔᑕ ᐃᓄᐃᑦ 
ᐅᑉᐱᕆᔭᖏᓐᓂᒃ, ᓯᕗᓪᓕᐅᑎᑕᖏᓐᓂᒃ ᐊᒻᒪᓗ ᐃᓄᐃᑦ ᐃᓕᖅᑯᓯᖓᓐᓂᒃ. ᐅᖃᐅᔾᔨᒋᐊᖅᑎᐅᒐᓗᐊᕐᓗᑎᒃ ᐊᒻᒪᓗ 
ᐃᓱᒪᓕᐅᖅᑎᐅᖏᑦᑐᑦ-ᑎᒥᐅᓗᑎᒃ, ᑲᑎᒪᔨᕋᓛᖏᑦ ᐱᓕᕆᐊᒃᓴᓪᓗᐊᑕᖃᖅᑐᑦ ᓴᙵᑦᑎᑦᓯᓂᕐᒥᒃ, ᓯᕗᓂᐊᒍᑦ, ᐊᒻᒪᓗ 
ᑐᓴᐅᒪᑎᑦᑎᑦᓯᐊᕐᓂᕐᒥᒃ ᐊᖏᕈᑎᒥᒃ ᐊᒻᒪᓗ ᐃᑲᔪᖅᑐᐃᔪᖅ ᑐᑭᖃᑦᓯᐊᖅᑐᒥᒃ ᐃᓄᓐᓂᒃ ᐃᓚᐅᑎᑕᐅᑦᓯᐊᓂᕐᒥᒃ 
ᐱᓕᕆᐊᒃᓴᓂᒃ ᐃᓱᒪᓕᐅᖅᑎᓪᓗᒋᑦ. 

ᐃᓚᒋᔭᐅᓂᖅ ᓴᖅᑭᔮᖅᑐᖅ ᐊᔾᔨᒌᑎᑦᓯᓂᕐᒥᒃ ᐋᖅᑭᑦᑎᐊᖅᓯᒪᓂᕐᒥᒃ, ᓄᓇᓖᑦ ᐃᓄᖁᑎᖏᑦᑕ 
ᖃᓄᐃᓕᕙᓪᓕᐊᓂᖏᓐᓂᑦ, ᐊᒻᒪᓗ ᑭᒡᒐᖅᑐᐃᓂᖅ ᓄᓇᖅᑲᑎᒌᓂᑦ. ᑎᑭᐅᒪᔪᓐᓇᖅᑐᑦ 6 -ᓄᑦ ᐃᓄᓐᓄᑦ 
ᐊᑎᖃᖃᑕᐅᔪᓄᑦ ᐱᔨᑦᑎᕈᓐᓇᖅᐳᑦ, ᐱᖃᓯᐅᑎᔪᑦ ᐅᑯᓇᙶᖓᔪᓂᑦ: 

1. ᐊᒪᕈᖅ ᐆᒪᔪᓕᕆᔩᑦ ᑲᑎᒪᔨᖓᓐᓂᑦ (1) 
2. ᐸᓐᓂᖅᑑᒥ ᐆᒪᔪᓕᕆᔨᒃᑯᑦ ᑲᑎᒪᔨᖓᓐᓂᑦ (1) 
3. ᐃᓐᓇᕆᔭᐅᔫᒃ (2) 
4. ᐃᖃᓗᒻᒥᐅᖅ (1)  
5. ᐸᓐᓂᖅᑑᕐᒥᐅᑕᖅ (1) 

ᐊᐅᓚᑦᓯᔨᐅᔪᑦ ᐃᓚᒋᔭᐅᔪᑦ ᑎᒃᑯᐊᖅᑕᐅᔪᓐᓇᕆᕗᑦ ᓇᓗᐊᓐᓄᑦ ᓈᓴᐅᑎᓕᒻᒧᑦ 1-ᒥᒃ 2-ᒧᑦ. 

IAC-ᑯᑦ ᑲᑎᒪᕙᑦᑐᑦ ᑎᓴᒪᐃᕋᕐᓗᑎᒃ ᐊᕐᕌᒍᑕᒫᑦ (ᐄᑉᐳᕈᓪ, ᐊᑦᑑᕝᕙ, ᑏᓰᕝᕙ, ᕖᕝᕗᐊᕆ) ᐊᒻᒪᓗ ᐊᐱᕆᔭᐅᔪᓐᓇᕆᕗᖅ 
ᑲᑎᒪᓂᐅᑉ ᓯᓚᑖᒍᑦ ᐅᖄᓚᐅᑎᒃᑯᑦ, ᐃᕐᖐᕐᓇᖅᑕᐅᑎᒃᑯᑦ, ᐳᓚᕋᓐᓂᒃᑯᓪᓘᓐᓃᑦ. ᐃᓚᒋᔭᐅᔪᑦ ᓂᕆᐅᒋᔭᐅᕗᑦ 
ᑲᑎᒪᑎᓪᓗᒋᑦ ᐃᓚᐅᖃᑕᐅᖃᑦᑕᓂᐊᕐᒪᑕ, ᕿᒥᕐᕈᓗᑎᒃ ᐱᖁᑎᖏᓐᓂᒃ, ᐊᒻᒪᓗ ᑐᓂᓯᓗᓂ ᐃᓱᒪᒋᔭᐅᔪᓂᒃ 
ᑭᒡᒐᑐᖅᑕᖏᓐᓂᒃ. 

ᐃᓚᒋᔭᐅᔪᑦ ᓂᕆᐅᒋᔭᐅᒻᒪᑕ ᐃᓚᐅᓂᐊᕐᓗᑎᒃ IAC-ᑯᓐᓄᑦ ᐊᕐᕌᒍᒧᑦ ᐊᑕᐅᓯᕐᒧᑦ, ᐱᕕᖃᕐᓗᑎᒃ 
ᓄᑖᕈᖅᑎᑦᓯᔪᓐᓇᕐᓗᑎᒃ ᐊᕐᕌᒍᑕᒫᑦ ᐊᑯᓂᐅᓂᖅᐹᖑᓗᓂ ᐅᑭᐅᓄᑦ ᐱᖓᓱᓄᑦ (3). ᐃᓚᒋᔭᐅᔪᑦ ᐱᔨᑦᓯᕈᓐᓇᕆᕗᑦ 
ᓯᕗᓕᖅᑎᐅᓗᓂ ᐅᑭᐅᓄᑦ ᐱᖓᓱᓄᑦ (ᐊᑯᓂᐊᓂᖅᐹᖅ ᐅᑭᐅᓄᑦ 6-ᓄᑦ ᑲᑎᓕᒫᕐᓗᒋᑦ ᐃᓚᐅᓂᖓᓄᑦ). 

ᑲᑎᒪᔾᔪᓯᐊᖏᑦ ᐃᓚᐅᓂᖏᓐᓄᓪᓗ ᑮᓇᐅᔭᖅᑖᕈᓐᓇᕐᓂᖏᑦ ᖄᖓᒍᑦ ᑐᓂᔭᐅᕗᑦ ᐃᓕᓴᕆᔭᐅᓂᖏᓐᓄᑦ 
ᐃᓚᐅᓂᖏᓐᓄᑦ ᐊᑯᓂᐅᑎᒋᔪᒥᒃ, ᐱᓇᓱᐊᕐᓂᖏᑦ ᒪᓕᓪᓗᒋᑦ, ᐊᒻᒪᓗ ᐃᑲᔫᑎᒋᔭᖏᓐᓄᑦ ᐱᖃᓯᐅᑎᔪᑦ:  

 $250-ᓂᒃ ᑲᑎᒪᔾᔪᓯᐊᕐᓂᖅ ᑲᑎᒪᓂᖏᑦ ᐊᑯᓂᐅᑎᒋᑉᐸᑕ 1.5-ᒥᒃ ᐃᑲᕐᕋᐅᓗᐊᖅᑐᒥᒃ 
 $200-ᓂᒃ ᐊᕐᕌᒍᑕᒫᑦ ᑲᑎᒪᔾᔪᓯᐊᕐᓂᖅ ᑎᑎᖅᑲᐅᓯᐊᖏᓐᓂᒃ ᑭᐅᖃᑦᑕᕐᓂᖓᓄᑦ. 
 $250-ᓂᒃ ᑐᓴᐅᒪᑎᑦᓯᓂᕐᒧᑦ ᑲᑎᒪᔾᔪᓯᐊᕐᓂᖅ ᐃᑲᔪᕐᓂᖓᓄᑦ ᑭᒃᑯᑐᐃᓐᓇᕐᓄᑦ/ᐅᓂᒃᑳᕐᓂᕐᒧᑦ. 
 $500-ᓂᒃ ᐊᕐᕌᒍᒧᑦ ᐊᑕᐅᓯᕐᒧᑦ ᓇᓪᓕᐅᓂᖅᓯᐅᕐᓂᖓ ᐱᔾᔪᑎᒋᓪᒍ ᐃᓚᐅᖃᑕᐅᓂᖓᓄᑦ 

ᑮᓇᐅᔭᖅᑖᕈᓯᐊᖏᑦ. 

IAC-ᑯᑎᒍᑦ, ᐃᓄᓐᓄᑦ ᑕᐅᑐᑦᑕᐅᔪᑦ ᐋᖅᑭᒃᓱᐃᑦᑕᐅᑎᒋᓂᐊᖅᑐᑦ ᖃᓄᖅ ᐱᓕᕆᐊᖅ ᐃᓅᖃᑎᑦᑎᓐᓄᑦ 
ᐃᓚᐅᑎᑦᑎᒻᒪᖔᑦ ᓄᓇᓕᓐᓂᑦ ᐊᒻᒪᓗ ᖃᓄᖅ ᐱᓕᕆᐊᖅ ᐱᕙᓪᓕᐊᓂᖓ ᑕᑯᒃᓴᐅᑦᑎᐊᕐᒪᖔᑦ, ᐃᓄᐃᑦ 
ᐃᓕᖅᑯᓯᖓᒍᑦ ᐃᑉᐱᒍᓱᑦᓯᐊᖅᑐᖅ, ᐊᒻᒪᓗ ᐃᓚᐅᑎᑦᓯᕗᖅ ᓇᐅᒃᑯᑐᐃᓐᓇᓕᒫᖅ. 

1.0 ᐱᒋᐊᕈᑎᖓᑦ 
ᐃᖃᓗᐃᑦ ᓄᒃᑭᒃᓴᐅᑏᑦ ᐱᓕᕆᐊᖓᑦ (ᐱᓕᕆᐊᖅ) ᓴᓗᒪᔪᒥᒃ ᐆᒻᒪᖅᑯᑎᖃᕐᓂᕐᒧᑦ ᐱᓕᕆᐊᖑᔪᖅ ᐊᓯᔾᔩᓂᐊᖅᑐᖅ 
ᐃᖃᓗᐃᑦ ᐆᒻᒪᖅᑯᑎᖃᖅᑎᑦᑎᓂᕐᒧᑦ ᓄᓇᖓᑦ. ᑐᒃᓯᕋᕐᒪᑦ ᐃᒥᕐᒧᑦ ᐆᒻᒪᖅᑯᑎᖃᖅᕕᒃᓴᒥᑦ ᑰᒑᓘᑉ ᑰᖓᓂᑦ, 60-
ᑭᓛᒥᑕᓂᒃ ᐅᐊᓐᓇᐅᑉ ᑲᓇᓐᓇᐅᑉ ᒥᒃᓵᓂᑦ ᐅᖓᓯᓐᓂᓕᒃ ᐃᖃᓗᓐᓂᑦ. ᑕᒪᓐᓇ ᐱᓕᕆᐊᖅ ᑭᖑᕝᕖᒐᔭᕐᒪᑦ 
ᐅᖅᓱᐅᓗᒻᒨᖅᑐᒥᒃ ᐆᒻᒪᖅᑯᑎᖃᕐᓂᕐᒥᒃ, ᒥᑭᓪᓕᑎᕆᓗᓂ ᑐᕚᖃᕐᓂᕐᒥᒃ ᐅᖅᓱᐊᓗᒻᒥᒃ ᑎᑭᑎᑕᐅᕙᒃᑐᒥᒃ ᐊᒻᒪᓗ 
ᐃᑲᔪᖅᑐᐃᖔᕋᔭᕐᓗᓂ ᓴᓗᒪᓂᖅᓴᒥᒃ ᐆᒻᒪᖅᑯᑎᖃᕐᓂᕐᒥᒃ. 

ᑕᒪᓐᓇ ᐱᓕᕆᐊᖅ ᐊᐅᓚᑕᐅᕗᖅ ᓄᓇᕗᒻᒥ ᓄᒃᑭᒃᓴᐅᑏᑦ ᑯᐊᐳᕇᓴᒃᑯᓐᓄᑦ (NNC), ᓄᓇᕗᒻᒥ ᓯᕗᓪᓕᖅᐹᖑᓪᓗᓂ 
ᐃᓄᓐᓄᑦ ᐆᒻᒪᖅᑯᑎᓕᐊᖑᔪᖅ ᐊᒻᒪᓗ 100%-ᒥᒃ ᐃᓄᓐᓄᑦ ᓇᖕᒥᓂᖁᑎᒋᔭᐅᔪᖅ ᕿᑭᖅᑖᓗᒃ ᑯᐊᐳᕇᓴᒃᑯᓐᓄᑦ, 
ᓄᓇᑖᕈᑎᒧᑦ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᔅᕆᓴᐅᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖓᓄᑦ. 

ᐊᑭᖃᙱᑦᑐᖅ, ᓯᕗᓂᐊᒍᑦ, ᐊᒻᒪᓗ ᑐᓴᐅᒪᓂᕋᕐᓂᕐᒧᑦ (FPIC) ᑕᒪᓐᓇ ᓯᕗᓪᓕᖅᐹᖑᐃᓐᓇᓲᖅ ᐱᓕᕆᐊᒃᓴᒥᒃ 
ᐃᓱᒪᓕᐅᕆᐊᖃᕐᓂᕐᒥᒃ. NNC-ᑯᑦ ᕿᓄᕗᑦ ᐃᖃᓗᒻᒥᐅᑕᕐᓄᑦ, ᐸᓐᓂᖅᑑᕐᒥᐅᑕᓄᑦ, ᐊᒻᒪᓗ ᐃᓄᖕᓄᑦ ᓯᕗᓕᖅᑎᓄᑦ 
ᐃᑲᔪᖅᑕᐅᔪᒪᕗᑦ ᑕᒪᐃᓐᓂ ᐊᑐᖅᑕᐅᕙᓪᓕᐊᔪᓂᑦ. ᑲᔪᓯᓂᖃᑦᓯᐊᖁᓪᓗᒍ ᑲᑎᒪᖃᑎᖃᕐ˙ᓃᑦ ᐊᑐᖅᑕᐅᖁᓪᓗᒍ 
ᑕᑯᒃᓯᐅᑎᑦᑎᖁᓪᓗᒍ (FPIC)-ᒥᒃ ᐊᒻᒪᓗ ᐱᒻᒪᕆᐅᒋᔭᐅᔪᑦ ᐃᓕᖅᑯᓯᕆᔭᐅᔪᓪᓗ ᐃᓄᐃᑦ ᐅᑉᐱᕆᔭᖏᓐᓂᒃ 
ᐃᓕᖅᑯᓯᖓᓂᓪᓗ, NNC-ᑯᑦ ᓴᖅᑭᑎᑦᓯᓯᒪᕗᑦ ᐃᓄᓐᓂᒃ ᐅᖃᐅᔾᔨᒋᐊᖅᑎᓂᒃ ᑲᑎᒪᔨᕋᓛᖏᓐᓂᒃ (IAC). 

ᐃᓄᓐᓂᒃ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᑕᓯᐅᖅᓯᔪᑦ ᓄᓇᕗᒻᒥ ᓄᒃᑭᒃᓴᐅᑏᑦ ᑯᐊᐳᕇᓴᖓᑦ ᖃᓄᖅ 
ᑐᓴᐅᒪᑎᑦᓯᓂᕐᒥᒃ ᐊᒥᖅᑳᕐᓂᐊᕐᒪᖔᑕ ᐊᒻᒪᓗ ᑐᓴᖅᑕᖏᓐᓂᒃ ᖃᓄᖅ ᓄᐊᑦᑎᓂᐊᕐᒪᖔᑕ ᑎᒍᒥᐊᖅᑎᐅᖃᑕᐅᔪᓂᑦ. 
ᐱᓕᕆᐊᒃᓴᖃᖅᑐᓪᓕ ᑲᑎᒪᑎᑦᑎᓕᖅᐸᑕ ᐱᓕᕆᔾᔪᑎᒃᓴᖏᓐᓂᒃ, ᖃᓄᖅ ᐊᑐᖅᑕᐅᓂᐊᕐᒪᖔᑕ, ᐊᒻᒪᓗ ᖃᖓᒃᑯᑦ 
ᑕᑯᒃᓴᐅᑎᑦᑎᓂᐊᕐᒪᑕ ᐃᓄᐃᑦ ᐅᑉᐱᕆᔭᖏᓐᓂᒃ, ᓯᕗᓪᓕᐅᑎᑕᖏᓐᓂᒃ, ᐊᒻᒪᓗ ᐃᓕᖅᑯᓯᖓᓂᒃ, ᐊᒻᒪᓗ ᐃᑲᔪᖅᑐᐃᔪᑦ 
ᑐᑭᖃᑦᓯᐊᖅᑐᒃᑯᑦ ᐃᓚᐅᓂᕐᒥᒃ ᐱᓕᕆᐊᒃᓴᓄᑦ ᐃᓱᒪᓕᐅᕐᓂᕐᒥᒃ. 

ᑖᒃᑯᐊ ᐱᓕᕆᐊᒃᓴᐅᑉ ᑐᑭᖏᓐᓂᒃ ᐱᔨᑦᑎᖅᑐᖅ ᑕᓯᐅᖅᓯᓂᐊᕐᓗᓂ ᐱᓕᕆᔾᔪᑎᒃᓴᓂᒃ ᐅᓪᓗᒥᒨᖓᔪᓂᒃ ᐊᒻᒪᓗ 
ᐃᓄᓐᓂᒃ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᕆᓂᐊᖅᑕᖏᓐᓄᑦ, ᐊᒻᒪᓗ ᐃᓗᓕᖏᑦ ᒪᓕᑦᑐᑦ ᐊᓯᔾᔨᖅᑐᓄᑦ ᐊᒻᒪᓗ 
ᓄᑖᕈᕆᐊᖅᑐᓄᑦ ᑕᒪᓐᓇ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐱᕈᖅᐸᓪᓕᐊᓂᐊᕐᒪᑕ ᐊᒻᒪᓗ ᓴᖅᑭᑎᑦᑎᓗᑎᒃ 
ᐋᖅᑭᒃᓱᐃᔪᒪᓂᕐᒧᑦ ᐱᐊᓛᓂᒃ ᐊᑐᖅᑕᐅᔪᓐᓇᖅᑐᓂᒃ. ᐃᓚᒋᔭᐅᔪᖅ ᓇᓕᐊ ᐃᓄᓐᓂᒃ ᐅᖃᐅᔾᔨᒋᐊᖅᑎᑦ 
ᑲᑎᒪᔨᕋᓛᖑᖃᑕᐅᔪᖅ ᑐᓂᔭᐅᕗᖅ ᖃᕋᓴᐅᔭᒃᑰᖅᑐᒥᒃ ᐊᒻᒪᓗ ᐸᐃᑉᐹᓂᒃ ᐅᑯᓇᙶᖅᑐᓂᒃ ᐊᒻᒪᓗ 
ᑲᔪᖏᖅᓴᖅᑕᐅᕗᖅ ᐅᓂᒃᑳᖁᓪᓗᒍ ᖃᓄᖅ ᐱᐅᓯᕚᓪᓕᑲᓐᓂᕈᓐᓇᕐᒪᖔᑦ ᖃᖓᑐᐃᓐᓇᓕᒫᖅ ᐃᓚᒋᔭᐅᓂᖓᓂ. 

ᐅᐃᒍᖓ A ᓇᓗᓇᐃᖅᓯᑲᓐᓂᖅᑐᖅ ᑐᓴᐅᒪᑎᑦᑎᑲᓐᓂᕈᑎᒃᓴᓂᒃ ᐱᓕᕆᐊᑉ ᒥᒃᓵᓄᑦ ᐊᒻᒪᓗ ᐱᓕᕆᐊᖑᓯᒪᔪᓂᒃ. 

2.0 ᐱᔾᔪᑎᖓ  
ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᓴᖅᑭᑕᐅᓯᒪᔪᑦ ᐃᓄᐃᑦ ᓂᐱᖏᑦ ᑕᓯᐅᖅᓯᖁᓪᓗᒋᑦ ᖃᓄᖅ ᓄᓇᕗᒻᒥ 
ᓄᒃᑭᒃᓴᐅᑏᑦ ᑯᐊᐳᕇᓴᖓᑦ ᑲᑎᒪᖃᑎᖃᖃᑦᑕᓂᐊᕐᒪᖔᑕ ᐱᔪᓐᓇᐅᑎᓂᒃ ᑎᒍᒥᐊᖅᑎᓂᑦ ᐊᒻᒪᓗ ᐱᖃᖃᑕᐅᔪᓂᒃ 
ᐃᖃᓗᐃᑦ ᓄᒃᑭᒃᓴᐅᑏᑦ ᐱᓕᕆᐊᖓᓂᑦ. ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐱᐅᓯᕚᓪᓕᑎᑦᑎᓂᐊᖅᑐᑦ 
ᐱᐅᓂᖅᐹᒃᑯᑦ ᑲᑎᒪᖃᑎᖃᖃᑦᑕᓂᕐᒥᒃ ᐅᖃᐅᔾᔨᒋᐊᕐᓂᒃᑯᑦ ᑲᑎᒪᖃᑎᖃᕐᓂᕐᒥᒃ ᐸᕐᓇᐅᑎᒃᑯᑦ, ᐱᖁᑎᒃᑯᑦ, ᐊᒻᒪᓗ 
ᖃᓄᖅ ᐊᑐᖅᑕᐅᓂᐊᖅᑐᓂᒃ ᑐᓴᐅᒪᔭᐅᔭᕆᐊᓕᓐᓂᒃ ᓇᓗᓇᙱᑦᓯᐊᖁᓪᓗᒍ, ᐊᑐᕈᓐᓇᕐᓂᐊᕐᓗᒍ, ᐊᒻᒪᓗ 
ᐃᑉᐱᒍᓱᑦᓯᐊᕐᓗᓂ ᐃᓄᐃᑦ ᐃᓕᖅᑯᓯᖓᓂᒃ ᐅᑉᐱᕆᔭᖏᓐᓂᓪᓗ. 

ᐱᔾᔪᑎᒋᔭᐅᓪᓗᐊᑕᖅᑑᒐᓗᐊᖅ ᐱᐅᓯᒋᐊᖅᑎᑦᑎᔪᒪᓂᕐᒧᑦ ᐱᐅᓂᕆᔭᖓᓂᒃ ᐱᓕᕆᖃᑎᒌᑉᐸᖕᓂᕐᒥᒃ, ᐃᓄᐃᑦ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐊᐱᕆᔭᐅᔪᓐᓇᕆᕗᑦ ᐊᒥᖅᑳᖁᓪᓗᒋᑦ ᑐᓴᖅᑎᑦᑎᓂᕐᒧᑦ ᐊᖏᓂᖅᓴᒥᒃ 
ᐱᓕᕆᐊᒃᓴᐅᓇᔭᖅᑐᓂᑦ ᐆᑦᑑᑎᒋᓗᒋᑦ ᓄᓇᓕᓐᓂ ᐊᑑᑎᖃᕐᓂᕆᔭᖏᑦ ᖃᓄᐃᓕᐅᕈᑏᑦ ᓲᕐᓗ ᓄᓇᓕᓐᓂ 
ᐱᕚᓪᓕᕈᑎᒃᓴᓂᒃ ᐊᒥᖅᑳᖃᑎᖃᕐᓂᕐᒧᑦ ᐊᑐᖅᑕᐅᔪᓐᓇᑐᓂᑦ, ᑕᑯᒃᓴᐅᑎᑕᐅᑦᑎᐊᖁᓪᓗᒋᑦ ᐃᓄᐃᑦ ᐅᑉᐱᕆᔭᖏᑦ 
ᐃᓱᒪᒋᔭᖏᓪᓗ ᐱᕙᓪᓕᐊᑎᐊᕐᓂᖏᓐᓂ. 

ᑲᑎᒪᔨᕋᓛᖏᑦ ᐃᒪᐃᓕᐅᕐᓂᐊᕐᑐᑦ: 

 ᕿᒥᕐᕈᓗᑎᑦ ᓴᖅᑭᔮᖅᑎᑦᑎᓗᑎᓪᓗ ᑲᑎᒪᖃᑎᒋᒍᑕᐅᔪᒪᓂᐊᖅᑐᓂᒃ ᐸᕐᓇᐅᑎᓂᒃ, ᑲᑎᖃᑎᒌᒍᑎᓂᒃ, ᐊᒻᒪᓗ 
ᐱᓕᕆᔾᔪᑎᒃᓴᓂᑦ. 

 ᖃᓄᖅ ᐊᑐᖅᑕᐅᔪᓐᓇᖅᑐᓂᒃ ᑲᑎᒪᖃᑎᒌᓐᓂᒃᑯᑦ ᑐᑭᖃᑦᑎᐊᖅᑐᒃᑯᑦ ᐊᒻᒪᓗ ᐃᓚᐅᑎᑦᑎᑦᓯᐊᖅᑐᑎᒍᑦ 
ᐅᖃᐅᔾᔨᒋᐊᕈᓐᓇᕐᓗᑎᒃ 

 ᐊᒥᖅᑳᕐᓗᑎᒃ ᐃᓱᒪᒋᔭᐅᔪᓂᒃ ᖃᓄᖅ ᐃᓄᐃᑦ ᐅᑉᐱᕆᔭᖏᑦ ᑕᓯᐅᖅᓯᔪᓐᓇᕐᒪᖔᑕ ᐱᓕᕆᐊᒃᓴᒧᑦ 
ᑐᓴᐅᒪᑎᑦᑎᓂᒃᑯᑦ ᐊᒻᒪᓗ ᐱᓕᕆᐊᒃᓴᓄᑦ ᐱᕙᓪᓕᐊᑎᑕᐅᔪᓂᒃ 

 ᐃᓕᓴᖅᓯᓗᑎᒃ ᐃᓱᒫᓘᑕᐅᔪᓂᒃ ᐱᔭᒃᓴᐅᔪᓂᓪᓗ ᓴᖅᑭᑕᐅᔪᓂᒃ ᓄᓇᓕᓐᓂ ᓄᓇᕗᒻᒥ ᓄᒃᑭᒃᓴᐅᑎᓄᑦ 
ᑯᐊᐳᕇᓴᒃᑯᑦ ᐃᓱᒪᒋᔭᖃᖁᓪᓗᒋᑦ ᑲᑎᒪᖃᑎᖃᖅᑎᓪᓗᒋᑦ ᐱᔪᓐᓇᐅᑎᓖᑦ ᑎᒍᒥᐊᖅᑎᓂᑦ ᐊᒻᒪᓗ 
ᐱᖃᖃᑕᐅᔪᓂᒃ ᐅᕝᕙᓘᓐᓃᑦ ᐱᓕᕆᐊᖅ ᓯᕗᒧᐊᒃᑎᓐᓂᐊᕐᓗᒍ. 

ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐅᖃᐅᔾᔨᒋᐊᖅᑎᐅᕗᑦ. ᐃᓱᒪᓕᐅᕆᕙᙱᓚᑦ ᑲᑎᙵᑎᑦᑎᔪᓂᒃ 
ᐱᓕᕆᐊᖑᔪᒥᒃ ᐅᕝᕙᓘᓐᓃᑦ ᐱᔪᓐᓇᐅᑎᓕᓐᓂᒃ ᑎᒍᒥᐊᖅᑎᐅᑉ ᓂᐱᖏᓐᓂᒃ ᑭᖑᕝᕕᖅᑎᐅᙱᓚᑦ. 
ᐱᓕᕆᐊᒃᓴᖃᖅᑐᓪᓕ ᐅᖃᐅᔾᔨᒋᐊᖅᑎᐅᓗᑎᒃ ᐊᒻᒪᓗ ᐊᑐᓕᖁᔨᔪᓐᓇᕐᓗᑎᒃ ᓄᓇᕗᒥ ᓄᒃᑭᒃᓴᐅᑏᑦ ᑯᐊᐳᕇᓴᒃᑯᓐᓄᑦ, 
ᐃᓱᒪᒋᔭᐅᓂᐊᖅᑐᑦ ᑕᒪᒃᑮᓐᓂᒃ ᑲᑎᒪᑎᑦᑎᓂᒃᑯᑦ ᐸᕐᓇᑎᓪᓗᒋᑦ ᐊᒻᒪᓗ ᐊᖏᓂᖅᓴᒃᑯᑦ ᐱᓕᕆᐊᒃᓴᑎᒍᑦ 
ᐃᓱᒪᓕᐅᖅᑎᓪᓗᒋᑦ. 

3.0 ᐃᓚᒋᔭᐅᓂᖅ 

3.1 ᖃᓄᐃᓕᖓᓂᖓᑦ 
ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐃᓚᒋᔭᐅᓂᖅ ᓴᖅᑭᑎᑦᓯᕗᖅ ᖃᓄᐃᓕᖓᓂᖓᓂᒃ ᐃᖃᓗᓐᓂ ᐊᒻᒪᓗ 
ᐸᓐᓂᖅᑑᒥ ᐃᓄᖏᑦ ᐊᒥᓲᓂᖏᓐᓂᒃ ᐅᑭᐅᖃᑎᒌᙱᑦᑐᑦ ᐊᒻᒪᓗ ᐊᔾᔨᒌᙱᑦᑐᓂᒃ ᐊᑐᖅᓯᒪᔭᖏᓐᓂᒃ. 
ᑲᑎᒪᔨᖏᕋᓛᖏᑦ ᐃᖃᓗᒻᒥᐅᑕᓂᒃ ᐊᒥᓲᓂᖅᓴᓂᒃ ᑭᒡᒐᒡᑐᐃᕗᑦ ᐸᓐᓂᖅᑑᒥᐅᑕᐃᑦ ᓴᓂᐊᓂ ᐱᔾᔪᑎᒋᓪᓗᒍ 
ᐱᓕᕆᐊᖑᔪᖅ ᐊᑦᑐᐃᓪᓗᐊᑕᕐᓂᐊᕐᒪᑦ ᐃᖃᓕᒻᒥᐅᓂᒃ, ᑖᒃᑯᐊᓗ ᐆᒻᒪᖅᑯᑎᑖᕐᓂᐊᕐᒪᑕ ᐃᒥᕐᒧᑦ 
ᓄᒃᑭᑦᓴᐅᑎᓕᐅᖅᕕᖕᒥᑦ. ᐸᓐᓂᖅᑑᕐᒥᐅᑕᐃᑦ ᐊᑐᓲᖑᓪᓗᑎᓪᓗ ᑰᒑᓗᒃ ᑰᖓᑕ ᖃᓂᒋᔮᓂᑦ ᐊᐅᓪᓛᖅᑎᓪᓗᒋᑦ 
ᐊᓯᕙᖅᑐᓄᓪᓘᓐᓃᑦ, ᐊᒻᒪᓗ ᐃᓱᒪᒋᔭᖏᑦ ᐃᑲᔫᑎᖃᕐᓂᐊᕐᒪᑕ ᑕᑯᔭᐅᖁᓪᓗᒍ ᐊᕙᑎᖓᓂᒃ, ᐃᓕᖅᑯᓯᒃᑯᑦ, ᐊᒻᒪᓗ 
ᓂᕿᒃᓴᖅᓯᐅᕐᓂᐅᑉ ᐊᑦᑐᐊᔭᖏᑦ ᓄᓇᒧᑦ ᐃᒥᕐᒧᓪᓗ. ᑲᑎᒪᔨᕋᓛᖏᑦ ᐋᖅᑭᒃᓯᒪᓂᖓ ᓴᓇᔭᐅᓯᒪᒻᒪᑦ ᑕᑯᒃᓴᐅᖁᓪᓗᒋᑦ 
ᐊᔾᔨᒌᙱᓐᓂᖏᑦ ᑕᒪᒃᑯᐊ, ᑭᓯᐊᓂᓗ ᑕᐃᒪᓐᓇᓪᓗᐊᖅ ᐱᒻᒪᕆᐅᕗᑦ, ᐊᔾᔨᒌᙱᑦᑐᑦ ᐊᑦᑐᐃᓂᐅᔪᑦ.  

ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ 6-ᖑᓂᐊᕐᒪᑕ ᑲᑎᒪᔨᐅᓂᐊᕐᓗᑎᒃ ᐃᓄᐃᑦ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᖏᓐᓄᑦ. ᐃᒃᓯᕙᐅᑕᐃᑦ ᐊᕕᒃᑐᖅᓯᒪᒻᒪᑕ ᓂᕈᐊᒐᒃᓴᓕᐊᖑᔪᓄᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᒪᑐᐃᖓᔪᑦ 
ᓇᖕᒥᓄᑦ ᐱᓇᓱᑦᑐᓄᑦ. ᐃᓚᒋᔭᐅᔪᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᒥ ᓄᓇᑖᖃᑕᐅᓯᒪᔪᑦ ᐊᖏᖃᑎᒌᒍᑎᖓᒍᑦ. 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ ᓄᓇᕗᑦ ᑐᙵᕕᒃᑯᑦ ᑎᒥᖁᑎᖓᓐᓂᑦ ᑲᑎᒪᖃᑕᐅᔪᓐᓇᕐᒪᑎᒃ 
ᐃᓱᒪᒋᔭᒥᓂᓪᓗ ᐅᖃᕈᓐᓇᕐᓗᑎᑦ, ᑐᓴᐅᒪᔭᒃᓴᓂᑦ, ᑕᓯᐅᖅᓯᓗᑎᓪᓘᓐᓃᑦ. ᓂᕈᐊᖅᑎᐅᖃᑕᐅᔾᔮᖏᑦᑐᑦ ᐃᓄᐃᑦ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ. 

ᑲᑐᔾᔨᖃᑎᒌᓄᑦ-ᓂᕈᐊᒐᒃᓴᓕᐊᖑᓯᒪᔪᑦ ᐃᒃᓯᕙᐅᑕᖏᑦ: 

1. ᐊᒪᕈᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ (ᐊᑕᐅᓯᖅ (1) ᐃᒃᓯᕙᐅᑕᖅ) 
o ᓂᕈᐊᒐᒃᓴᓕᐊᖑᔪᖅ ᑲᑎᒪᔨᖏᓐᓄᑦ 

2. ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ (ᐊᑕᐅᓯᖅ (1) ᐃᒃᓯᕙᐅᑕᖅ) 
o ᓂᕈᐊᒐᒃᓴᓕᐊᖑᔪᖅ ᑲᑎᒪᔨᖏᓐᓄᑦ 

ᑲᑎᒪᔨᐅᖃᑕᐅᔪᒪᔪᓄᑦ ᐱᓇᓲᑏᑦ: 

3. ᐃᖃᓗᓐᓂ ᐃᓐᓇᕆᔭᖅ (1 ᐃᔅᓯᕙᐅᑕᖅ) 
o ᒪᑐᐃᖓᔪᖅ ᐃᓐᓇᕐᓄᑦ ᐃᓄᓐᓄᑦ ᐃᖃᓗᓐᓂ ᓄᓇᖃᖅᑐᓄᑦ (ᓇᖕᒥᓂᖅ ᓇᓗᓇᐃᖅᑐᖅ, 

ᐃᓕᓴᕆᔭᐅᔪᖅ ᓯᓚᑐᓂᖓᓄᑦ ᐃᑉᐱᒍᓱᑦᓯᐊᕐᓂᖓᓄᑦ). 

4. ᐸᓐᓂᖅᑑᕐᒥ ᐃᓐᓇᕆᔭᖅ (1 ᐃᔅᓯᕙᐅᑕᖅ) 
o ᐸᓐᓂᖅᑐ˙ᕐᒥᐅᓄᑦ ᒪᑐᐃᖓᔪᖅ ᐃᓐᓇᕐᓄᑦ (ᓇᖕᒥᓂᖅ ᓇᓗᓇᐃᖅᑐᖅ, ᐃᓕᓴᕆᔭᐅᔪᖅ ᓯᓚᑐᓂᖓᓄᑦ 

ᐃᑉᐱᒍᓱᑦᓯᐊᕐᓂᖓᓄᑦ). 
5. ᐃᖃᓗᖕᒥᐅᖅ (ᐊᑕᐅᓯᖅ (1) 

o ᒪᑐᐃᖓᔪᖅ ᐃᓄᓐᓄᑦ ᐃᖃᓗᖕᒥᐅᓄᑦ ᐅᑭᐅᓕᖅ 20-ᓂᒃ ᐅᖓᑖᓄᓪᓗ. 
6. ᐸᓐᓂᖅᑑᕐᒥᐅᖅ (ᐊᑕᐅᓯᖅ (1) 

o ᒪᑐᐃᖓᔪᖅ ᐃᓄᓐᓄᑦ ᐸᓐᓂᖅᑑᕐᒥᐅᓄᑦ ᐅᑭᐅᖃᕐᓗᓂ 20-ᓂᒃ ᐅᖓᑖᓄᓪᓗ. 
 

 

ᓯᕗᓕᖅᑎᖏᑦ ᑲᑎᒪᔨᐅᖃᑕᐅᔪᑦ: 

ᑲᑎᒪᔨᐅᖃᑕᐅᔪᓄᑦ ᓇᓗᓇᐃᖅᑐᖅᓯᒪᕗᑦ 1-ᒥᒃ 2-ᒧᑦ ᐃᓚᒋᔭᐅᔪᓐᓇᕆᓪᓗᓂ ᑐᖏᓕᕆᔭᐅᔪᖅ (ᑭᖑᒡᕕᖅᑐᖅ) 
ᑲᑎᒪᖃᑕᐅᔪᓐᓇᕐᓗᓂ ᐃᓚᐅᔪᓐᓇᙱᑐᐊᖅᐸᑦ ᑲᑎᒪᔨᐅᖃᑕᐅᔪᖅ. ᑐᖏᓕᕆᔭᐅᔪᑦ ᓂᕈᐊᕋᒃᓴᓕᐊᖑᔪᑦ ᐅᕝᕙᓘᓐᓃᑦ 
ᓇᖕᒥᓂᖅ ᓂᕈᐊᒐᒃᓴᓕᐅᕈᓐᓇᖅᐳᑦ ᑕᐃᒪᓐᓇᑦᑕᐅᖅ ᐃᓚᒋᔭᐅᖃᑕᐅᔪᑐᑦ. 

ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᖃᖓᓕᒫᖅ ᑲᑎᒪᔨᖃᐃᓐᓇᕆᐊᓕᒃ. ᑲᑎᒪᔨᐅᔪᓐᓃᖅᑐᖃᖅᐸᑦ, IAC-ᑯᑦ 
ᑲᔪᓰᓐᓇᙳᓱᑦᑐᑦ ᖃᑦᓰᓐᓇᐅᓛᖑᓗᓂ ᑲᑎᒪᔨᓂᒃ ᑎᓴᒪᓂᒃ (4) ᐃᓚᖃᕐᓗᑎᒃ ᐃᒪᓐᓇᓗ ᐃᓚᒋᔭᖃᕐᓗᑎᑦ: 

 ᐊᑕᐅᓯᖅ ᐊᒪᕈᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖓᓐᓂᑦ 
 ᐊᑕᐅᓯᖅ ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑲᑎᒪᔨᖓᓐᓂᒃ 
 ᐊᑕᐅᓯᖅ ᓇᓕᐊᓐᓂᒃ ᐃᓐᓇᕆᔭᐅᒍᓂ ᐃᖃᓗᖕᒥᐅᑕᖅ ᐅᒡᕙᓗ ᐅᑭᐅᓕᒃ 20-ᓂᒃ ᐅᖓᑖᓄᓪᓗ 
 ᐊᑕᐅᓯᖅ ᓇᓕᐊᓐᓂᒃ ᐃᓐᓇᕆᔭᐅᒍᓂ ᐸᓐᓂᖅᑑᕐᒥᐅᖅ ᐅᒡᕙᓗ ᐅᑭᐅᓕᒃ 20-ᓂᒃ ᐅᖓᑖᓄᓪᓗ  

ᐊᐅᓚᓂᖃᖅᑐᖅ ᓇᓕᐊᓐᓂᒃ ᖃᑦᓰᓐᓇᐅᓂᖅᓴᓂᒃ ᐅᑯᓇᙵᑦ ᓴᖅᑭᑎᑦᓯᔪᓐᓇᖅᑐᖅ ᒪᓗᒋᔭᐅᔪᒥᒡᓘᓐᓃᑦ 
ᐃᓚᐃᓐᓈᕆᐊᖏᑕ ᐅᖃᐅᔾᔭᐅᒋᐊᖅᓯᒪᑎᒃ ᓄᓇᕗᒥ ᓄᒃᑭᒃᓴᐅᑏᑦ ᑯᐊᐳᕇᓴᒃᑯᓐᓂᑦ, ᑕᒪᓐᓇ ᒥᑭᓪᓕᑎᕆᖕᒪᑦ 
ᐱᓇᓱᐊᖅᑕᐅᔪᒪᔪᒥᒃ ᐊᒻᒪᓗ ᐱᔾᔪᑎᖓᓂᒃ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂᒃ. 

3.2 ᓂᕈᐊᕈᓐᓇᖏᑦᑐᑦ ᐃᓚᐅᔪᑦ 
ᓂᕈᐊᕈᓐᓇᖏᑦᑐᑦ ᐃᓚᐅᔪᑦ ᑲᑎᒪᖃᑕᐅᔪᓐᓇᖅᑐᑦ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑕ ᑲᑎᒪᓂᖏᓐᓄᑦ 
ᐃᑲᔪᕐᓗᓂ ᐅᖃᖃᑎᒌᓐᓂᒃᑯᑦ ᑭᓯᐊᓂ ᐱᔪᓐᓇᐅᑎᖃᙱᓚᑦ ᐃᓱᒪᓕᐅᕆᓂᕐᒥᒃ. ᐊᑐᓂ ᐅᑯᓇᓂ ᓇᓗᓇᐃᖅᓯᒪᔪᓂ 
ᐃᓚᐅᖃᑕᐅᔪᓐᓇᖅᑐᑦ, ᓂᕈᐊᕈᓐᓇᖅᕕᖃᙱᓪᓗᑎᑦ: 

 ᐃᖃᓗᓐᓂ ᓄᓇᓕᐸᐅᔭᒃᑯᑦ ᑲᑎᒪᔨᖓᓐᓂᒃ 
 ᐸᓐᓂᖅᑑᕐᒥ ᕼᐊᒻᒪᓚᒃᑯᑦ ᑲᑎᒪᔨᖓᓐᓂᒃ 
 ᐃᖃᓗᖕᒥᐅᖅ ᐃᓅᓱᑦᑐᖅ (ᒪᑐᐃᖓᔪᖅ ᐃᓅᓱᑦᑐᓄᑦ ᐃᖃᓗᓐᓂ ᓄᓇᖃᖅᑐᓄᑦ ᐅᑭᐅᓖᑦ ᐊᑯᓐᓂᖓᓂ 14-

ᒥᑦ 20-ᒧᑦ) 
 ᐸᓐᓂᖅᑑᕐᒥᐅᖅ ᐃᓅᓱᑦᑐᖅ (ᒪᑐᐃᖓᔪᖅ ᐃᓅᓱᑦᑐᓄᑦ ᐸᓐᓂᖅᑑᕐᒥᐅᓄᑦ ᐅᑭᐅᓖᑦ ᐊᑯᓐᓂᖓᓂ 14-ᒥᑦ 20-

ᒧᑦ) 

ᓂᕈᐊᕈᓐᓇᐅᑎᖃᙱᓪᓗᓂ ᑲᑎᒪᖃᑕᐅᒃᓴᐃᓐᓇᕆᐊᑐᙱᑦᑐᖅ. ᐃᓚᐅᖃᑕᐅᔪᑦ ᑐᙵᓱᑦᑐᑦ ᓂᓪᓕᕈᓐᓇᖅᕕᖃᕐᓗᑎᒃ 
ᐃᓱᒪᒋᔭᒥᓂᒃ ᑭᓯᐊᓂ ᑲᑎᒪᔨᐅᖃᑕᐅᔪᓄᑦ ᐱᓕᕆᐊᖑᔪᓂᑦ ᑲᒪᒋᔭᖃᙱᓚᑦ ᓂᕈᐊᕈᓐᓇᕋᑎᓪᓗ. 

 

3.3 ᑲᑎᒪᔨᐅᕕᖓᑕ ᐊᑯᓂᐅᓂᖓ  
ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐊᕐᕌᒍᒧᑦ ᐊᑕᐅᓯᕐᒧᑦ ᑲᑎᒪᔨᐅᖃᑕᐅᓂᐊᕐᓗᑎᒃ, ᓄᑖᕈᖅᑎᑦᓯᔪᓐᓇᕐᓗᑎᓪᓗ 
ᐊᕐᕌᒍᑕᒫᑦ ᑎᑭᓪᓗᒍ ᐅᑭᐅᓄᑦ ᐱᖓᓱᕌᕈᓐᓇᕐᓗᓂ. ᑕᒪᓐᓇ ᑐᑭᓕᒃ ᕿᓚᒥᐅᓛᖓᑦ ᐅᑭᐅᒧᑦ ᐊᑕᐅᓯᕐᒧᑦ, 
ᐊᑯᓂᐅᓛᖑᓗᓂᓗ ᐅᑭᐅᓄᑦ ᐱᖓᓱᓄᑦ. 

ᑕᐃᒪᓐᓇᓪᓗᐊᖅᑕᐅᖅ ᑕᐃᒪᐃᒃᑭᕗᑦ ᓯᕗᓕᖅᑎᐅᔪᓄᑦ. ᐊᑕᐅᓯᖅ ᐃᓄᒃ ᐃᓚᒋᔭᐅᖃᑕᐅᔪᓐᓇᕐᓗᓂ ᐊᒻᒪᓗ 
ᓯᕗᓕᖅᑎᐅᔪᓐᓇᕐᓗᓂ (ᓇᓕᐊᓐᓄᑐᐃᓐᓇᖅ) ᑕᒪᓐᓇᓕ ᐊᑯᓂᐅᓛᖑᑎᒋᔪᓐᓇᖅᑐᑦ ᐅᑭᐅᓄᑦ ᐱᖓᓲᔪᖅᑐᓄᑦ (6) 
ᐃᓚᐅᖃᑕᐅᓗᓂ. 

ᓄᓇᕗᒻᒥ ᓄᒃᑭᒃᓴᐅᑎᑦ ᑯᐊᐳᕇᓴᖓᑦ ᑐᑭᓯᔪᑦ ᐃᓄᓐᓂᒃ ᓯᕗᓕᖅᑎᓂᒃ ᐱᔪᒪᓪᓚᕆᖕᒪᑕ ᐊᒻᒪᓗ 
ᑭᒡᒐᖅᑐᖅᑕᐅᕕᖃᕐᓗᑎᒃ ᑲᑎᒪᔨᓂᑦ, ᑲᑎᒪᔨᕋᓛᓂᑦ, ᐊᒻᒪᓗ ᐱᓕᕆᖃᑎᒌᓂᒃ ᐃᖃᓗᓐᓂ ᐸᓐᓂᖅᑑᒥᓗ ᑕᒪᓐᓇ 
ᖁᑦᑎᒻᒪᕆᖕᒪᑦ. ᐊᑕᕕᒋᓂᐊᖅᑕᖏᓐᓂᒃ ᐅᑭᐅᓄᑦ ᐱᖓᓱᓄᑦ ᐋᖅᑭᒃᑕᐅᓯᒪᕗᖅ ᑕᖃᓗᐊᖁᓇᒋᑦ ᐱᔭᒃᓴᖃᓗᐊᕐᓂᕐᒧᑦ 
ᐊᒻᒪᓗ ᐱᕕᖃᖅᑎᑦᓯᓪᓗᓂ ᓄᑖᓂᒃ ᑕᐅᑐᒃᑕᐅᔪᓂᒃ ᑲᑎᒪᔨᑖᖅᑲᐅᖑᔪᓂᑦ ᐊᖅᑯᑖᓂ ᕿᑎᕈᔪᖏᓐᓂ 
ᓴᓇᒋᐊᖅᑕᐅᓚᐅᙱᓐᓂᖓᓂ ᐱᓕᕆᐊᒃᓴᐅᑉ. 

3.3 ᐊᑭᓕᖅᓱᖅᑕᐅᓂᖅ 
ᑲᑎᒪᔨᐅᖃᑕᐅᔪᑦ ᐊᒻᒪᓗ ᓯᕗᓕᖅᑎᐅᔪᑦ ᐊᑭᓕᖅᓱᖅᑕᐅᔪᓐᓇᕐᓂᐊᖅᐳᑦ ᐃᓚᐅᖃᑕᐅᓂᖏᓐᓄᑦ ᐃᓄᐃᑦ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ: 

1. ᑲᑎᒪᔨ ᐊᑐᓂ ᐊᒻᒪᓗ ᓯᕗᓕᖅᑎᐅᔪᑦ ᑮᓇᐅᔭᖅᑖᖃᑦᑕᕐᓂᐊᖅᐳᑦ $250-ᓂᒃ ᑲᓇᑕᐅᑉ ᑮᓇᐅᔭᖓᓄᑦ 
ᑲᑎᒪᔾᔪᓯᐊᕐᓗᓂ ᐊᑐᓂ ᑲᑎᒪᓂᖏᓐᓄᑦ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ. 

2. ᑲᑎᒪᔨ ᐊᑐᓂ ᐊᒻᒪᓗ ᓯᕗᓕᖅᑎᐅᔪᑦ ᑮᓇᐅᔭᖅᑖᖃᑦᑕᕐᓂᐊᖅᐳᑦ $200-ᓂᒃ ᐊᕐᕌᒍᑕᒫᑦ ᑲᑎᒪᔾᔪᓯᐊᖓᓂᒃ 
ᐅᓪᓗᐃᑦ 30-ᓂᒃ ᑭᖑᓂᐊᒍᑦ ᐃᓚᐅᓕᕐᓂᖏᓐᓄᑦ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ, ᐊᒻᒪᓗ 
ᐊᕐᕌᒍᑕᒫᑦ ᑭᖑᓂᐊᒍᑦ ᑲᑎᒪᔨᐅᖃᑕᐅᖏᓐᓇᕐᓂᖓᓄᑦ IAC-ᑯᓐᓄᑦ, ᑮᓇᐅᔭᖅᑖᖁᓪᓗᒋᑦ ᐃᓚᐅᓂᖏᓐᓄᑦ 
ᐊᒻᒪᓗ ᐱᓇᓱᐊᕐᓂᖏᓐᓄᑦ ᑭᙴᒪᒋᔭᐅᔪᓂᒃ ᑭᐅᓗᑎᒃ ᑲᑎᒪᙱᒃᑲᓗᐊᖅᑎᓪᓗᒋᑦ ᑎᑎᖅᑲᐅᓯᐊᓂᒃ, 
ᐃᕐᖐᕐᓈᖅᑕᐅᑎᒃᑯᑦ, ᐅᖄᓚᐅᑎᒃᑯᑦ, ᐅᕝᕙᓘᓐᓃᑦ ᐊᑕᐅᓯᐅᖃᑎᖃᖅᑐᒥᒃ ᐳᓛᕆᐊᖅᑕᐅᒍᓂ 

3. ᐆᑦᑑᑎᒋᓗᒍ ᐃᓱᒪᒋᔭᐅᔪᖅ ᐊᑭᓕᖅᓱᖅᑕᐅᒐᑎᒃ ᐱᓕᕆᐊᒃᓴᖏᑦ ᑭᒃᑯᑐᐃᓐᓇᕐᓄᑦ ᐊᐱᖅᓱᖅᑕᐅᔪᒪᔪᖅ, 
ᓂᕈᐊᖅᑕᐅᓯᒪᔪᖅ ᑐᖏᓕᕆᔭᐅᔪᕐᓘᓐᓃᑦ ᑐᓂᔭᐅᓂᐊᖅᑐᖅ ᑐᓴᐅᒪᑎᑦᓯᓂᕐᒧᑦ ᑲᑎᒪᔾᔪᓯᐊᕐᒥᒃ ᐃᒪᓐᓇ 
$250-ᓂᒃ ᐊᑕᐅᓯᖅ ᖃᓄᐃᓕᐅᖅᑐᖃᖅᑐᒥᒃ. 

4. ᐊᕐᕌᒍᖓᓂ ᓇᓪᓕᐅᓂᖅᓯᐅᖅᕈᑕᐅᑎᓪᓗᒍ ᐃᓚᒋᔭᐅᓕᕐᓂᖓᓄᑦ ᐃᓄᐃᑦ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᖏᓐᓄᑦ, ᐃᓚᒋᔭᐅᔪᑦ, ᐅᕝᕙᓘᓐᓃᑦ ᑐᖏᓕᕆᔭᐅᔪᑦ, ᐱᔪᓐᓇᕋᔭᖅᑐᑦ ᐃᓚᐅᓂᖓᓄᑦ ᐃᑲᔫᓯᐊᒥᒃ 
ᐃᒪᓐᓇᓂᒃ $500-ᓂᒃ, ᑲᑎᒪᔨᐅᖃᑕᐅᔪᖅ ᑐᖏᓕᕆᔭᐅᔪᓪᓘᓐᓃᑦ ᐃᒪᓐᓇ ᐱᔪᒃᓴᐅᕗᑦ: 

a. ᑲᑎᒪᖃᑕᐅᓯᒪᓗᓂ 75%-ᖏᓐᓂᒃ ᑲᑎᒪᓂᐅᔪᓂᒃ ᐊᕐᕌᒍ ᐊᑕᐅᓯᖅ ᐃᓗᐊᓂ, 
b. ᐱᓕᕆᐊᒃᓴᕆᔭᖏᓐᓂᒃ ᐱᓕᕆᓗᓂ, ᓇᓗᓇᐃᖅᑕᐅᓯᒪᔪᖅ ᐃᓚᖓᓂ 4.0; ᐊᒻᒪᓗ 
c. ᐃᓚᒋᔭᐅᑦᑎᐊᖏᓐᓇᕐᓗᓂ ᐃᓚᒋᔭᐅᓂᓂ ᒪᓕᓪᓗᒍ ᐊᕐᕌᒍᒧᑦ ᐊᑕᐅᓯᕐᒧᑦ 

 

ᓂᕈᐊᕈᓐᓇᖏᑦᑐᑦ ᑲᑎᒪᖃᑕᐅᔪᑦ ᑲᑎᒪᔾᔪᓯᐊᕐᓗᑎᒃ $75-ᓂᒃ ᑲᑎᒪᖃᑕᐅᒍᓂ ᐃᓕᓴᕆᔭᐅᔾᔪᑎᒋᓗᓂᐅᒃ 
ᐱᖃᑕᐅᓂᖓᓄᑦ. ᓂᕈᐊᕈᓐᓇᖏᑦᑐᑦ ᑲᑎᒪᔾᔪᓯᐊᖏᑦ ᐃᓚᒋᔭᐅᙱᓐᓇᒥ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ 
ᐊᓯᐊᒍᓪᓗ ᑮᓇᐅᔭᖅᑖᕆᐊᖃᙱᓚᑦ ᑲᑎᒪᔩᑦ ᓯᕗᓕᖅᑎᐅᔪᓪᓗ ᑲᑎᒪᔾᔪᓯᐊᖅᑎᓪᓗᒋᑦ. 

ᓂᕈᐊᕈᓐᓇᖏᑦᑐᑦ ᑲᑎᒪᖃᑕᐅᔪᑦ ᑲᑎᒪᔾᔪᓯᐊᕈᓐᓇᖏᓐᓂᕗᑦ ᐊᕐᕌᒍᑕᒫᑦ ᑲᑎᒪᔾᔪᓯᐊᕆᔭᐅᔪᓂᒃ, ᑐᓴᐅᒪᑎᑦᑎᓂᕐᒧᑦ 
ᑲᑎᒪᔾᔪᓯᐊᒥᒃ, ᐅᒡᕙᓘᓐᓃᑦ ᖄᖓᒍᑦ ᑮᓇᐅᔭᖅᑖᖑᔪᓂᒃ. ᐱᔾᔪᑎᖃᑦᑎᐊᖅᑐᑦ ᐊᑭᓕᖅᓱᕆᐊᓖᑦ ᐊᑦᑐᐊᓂᓖᑦ 
ᐃᓚᐅᓂᕐᒧᑦ ᐅᑎᖅᑎᑕᐅᔪᓐᓇᕐᒥᔪᑦ ᐊᔪᕐᓇᖏᑦᑕᕌᖓᑦ. 

 

ᓄᓇᕗᒥ ᓄᒃᑭᒃᓴᐅᑎᑦ ᑯᐊᐳᕇᓴᒃᑯᑦ ᑐᓂᓯᓂᐊᖅᑐᑦ ᐊᑭᓕᐅᑎᓂᒃ ᑲᑎᒪᔾᔪᓯᐊᓂᒃ ᐊᒻᒪᓗ ᐱᖃᓯᐅᑎᓗᓂ ᖃᕋᓴᐅᔭᒃᑯᑦ 
ᑐᔪᖅᑕᐅᓂᕐᒥᒃ ᑮᓇᐅᔭᒃᑯᕕᖓᒍᑦ,  ᑮᓇᐅᔭᐅᓗᓂᓘᓐᓃᑦ. 

3.4 ᐃᓚᒋᔭᐅᖃᑕᐅᔪᓐᓇᕐᓂᖏᑦ 
3.4.1 ᐃᓚᒋᔭᐅᑎᑕᐅᔪᓐᓇᕐᓂᖓᑦ 

ᐃᓚᐅᖃᑕᐅᔪᓐᓇᖁᓪᓗᒍ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ, ᐃᓚᒋᔭᐅᔪᓕᒫᑦ ᐊᒻᒪᓗ ᑐᖏᓕᕆᔭᐅᔪᑦ 
ᐃᒪᓐᓇᐃᑐᒃᓴᐅᕗᑦ: 

 ᐅᖃᐅᑕᐅᓯᒪᔪᑦ ᑭᒡᒐᖅᑐᐃᓂᐊᖅᑐᒧᑦ ᓂᕆᐅᒋᔭᐅᔪᑦ (ᐊᕕᒃᑐᖅᓯᒪᔪᖅ 3.1) ᑲᑎᒪᔨᐅᓂᕐᒧᑦ 
ᐱᓇᓱᐊᖅᑕᖓᓄᑦ. 

 ᐃᓄᑦᑎᑑᕈᓐᓇᑦᑎᐊᕐᓗᓂ, ᖃᓪᓗᓈᑎᑐᑦ, ᐅᕝᕙᓘᓐᓃᑦ ᑕᒪᒃᑮᑦ. 
 ᑐᓂᕐᕈᑎᒋᓯᒪᓗᓂ ᑲᑎᒪᓂᕆᔭᕆᐊᓕᖏᓐᓄᑦ ᐋᖅᑭᒃᓯᒪᔪᓄᑦ ᐊᕐᕌᒍᒧᑦ ᐊᑕᐅᓯᕐᒧᑦ ᓈᒐᓱᓐᓂᖓᓄᑦ ᐃᓄᐃᑦ 

ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐊᒻᒪᓗ ᑭᐅᔪᓐᓇᕐᓗᓂ ᑎᑎᖅᑲᐅᓯᐊᖏᓐᓂᒃ ᓯᕗᓂᐊᒍᑦ 
ᓄᖅᑲᕈᑎᒃᓴᖃᙱᓪᓗᓂ ᓄᖅᑲᖅᕕᒋᔭᕆᐊᖃᙱᑕᒥᓄᑦ 

 ᐱᔪᓐᓇᕐᓂᓕᒫᓐᓄᑦ ᑲᑎᒪᖃᑕᐅᖃᑦᑕᕐᓗᓂ ᐊᒻᒪᓗ ᑎᒍᒥᐊᖅᑏᑦ ᑲᑎᒪᓂᖃᖅᑎᓪᓗᒋᑦ ᐃᓚᐅᕙᓪᓗᓂ. 

3.4.2 ᑲᑎᒪᔨᐅᖃᑕᐅᓂᖓᓄᑦ ᐱᔭᒃᓴᖏᑦ 
 ᐃᓄᐃᑦ ᓄᓇᖃᓚᐅᕈᓂ ᑭᒡᒐᑐᖅᑕᒥᓄᑦ ᐅᑭᐅᓄᑦ ᑕᓪᓕᒪᓄᑦ (5) ᐊᒻᒪᓗ ᐅᑎᖅᓯᒪᓕᕐᓗᓂ, ᐸᕐᓇᓯᒪᙱᑦᑐᖅ 

ᐊᐅᓪᓚᓂᐊᕐᒪᖔᑦ ᐊᕐᕌᒎᑉ ᐊᑕᐅᓯᐅᑉ ᐃᓗᐊᓂ. 

 ᐃᓄᐃᑦ ᐊᑦᑐᐊᔭᒥᓂᒃ ᐃᓚᖃᕈᓂ ᓄᓇᖅᑲᑎᒋᓗᓂᐅᓪᓗ ᑭᒡᒐᑐᖅᑕᒥᓄᑦ ᐅᑭᐅᓄᑦ ᑕᓪᓕᒪᓄᑦ (5), ᐊᒻᒪᓗ 
ᑕᐃᑲᓂ ᓄᓇᖃᕐᓗᓂ ᐸᕐᓇᓯᒪᙱᓪᓗᓂ ᐊᐅᓪᓚᓂᐊᕐᒪᖔᓐᓂᒃ. 

 ᐃᓄᐃᑦ ᐊᑐᙱᑉᐸᑕ ᖁᓛᓂᑦ ᑎᑎᕋᖅᑕᐅᓯᒪᔪᒥᒃ ᐊᒻᒪᓗ ᓄᓇᖃᖅᑎᒋᔭᐅᓗᓂ ᑭᒡᒐᑐᖅᑕᖏᓐᓂᒃ 
ᐃᓱᒪᒋᔭᐅᔪᓐᓇᖅᐳᑦ ᐃᓚᐅᖃᑕᐅᔪᓐᓇᕈᓂ ᐊᓯᖏᓐᓂᒃ ᐱᓇᓱᑦᑐᖃᙱᒃᑯᓂ ᐅᑭᐅᓄᑦ ᒪᕐᕉᖕᓄᑦ 
ᐊᑐᕆᐊᓕᓐᓂᒃ ᒪᓕᒃᑕᐅᔭᕆᐊᓕᖕᒧᑦ. 

3.5 ᓄᖅᑲᖅᓴᕋᐃᓐᓂᖅ 
ᑲᑎᒪᔨ ᐅᕝᕙᓘᓐᓃᑦ ᓯᕗᓕᖅᑎᐅᔪᑦ ᓄᖅᑲᖅᓴᕋᐃᒍᒪᒍᑎᑦ ᐊᕐᕌᒍᒧᑦ ᑎᑭᐅᑎᙱᓪᓗᑎᓪᓗ, ᑕᐃᒪᓕ ᐊᐅᓚᔾᔭᒋᐊᕈᑎᓂᒃ 
ᖃᓄᐃᓕᐅᖅᑐᖃᕈᓐᓇᖅᐳᖅ, ᒪᓕᓪᓗᒍ ᐃᒃᓯᕚᕐᕕᒋᔭᖓᓄᑦ. 

ᐃᓚᒋᔭᐅᔪᑦ 

1. ᐃᓚᒋᔭᐅᔪᑦ ᑭᒡᒐᖅᑐᐃᔪᑦ ᑲᑐᔾᔨᖃᑎᒌᖑᔪᓂᒃ-ᓂᕈᐊᖅᑕᐅᓯᒪᔪᑦ ᐃᓂᒋᔭᐅᔪᒥᒃ (ᐃᒃᓯᕙᐅᑕᐃᑦ 1-ᒥᒃ 2-ᒧᑦ): 
 ᓯᕗᓕᖅᑎᑕᖃᕈᓂ, ᐃᓇᖐᔪᓐᓇᖅᑐᖅ ᐃᓚᒋᔭᐅᔫᑉ ᐃᒃᓯᕙᐅᑕᖓᓂᒃ, ᐊᕐᕌᒍᒥ ᓯᕗᓪᓕᖅᐹᒥᒃ 

ᐱᒋᐊᓕᖅᐸᑕ ᐊᕐᕌᒍᒥᒃ ᐊᑕᐅᓯᕐᒥᒃ ᐊᒻᒪᓗ ᐅᑭᐅᓄᑦ ᐱᖓᓱᓄᑦ ᐊᑯᓂᐅᓂᖅᐹᖑᓪᓗᓂ. 
ᑲᑐᔾᔨᖃᑎᒌᑦ ᓂᕈᐊᒐᒃᓴᓕᐅᕈᓐᓇᖅᓯᕗᑦ ᓯᕗᓕᖅᑎᒃᓴᒥᒃ ᓄᑖᒥᒃ. 

 ᓯᕗᓕᖅᑎ ᐃᓚᒋᔭᐅᔪᖅ ᐊᖏᙱᒃᑯᓂᓕ, ᑲᔪᓯᔪᓐᓇᖅᑐᑦ ᓯᕗᓕᖅᑎᐅᓗᓂ ᐃᓚᒋᔭᐅᓗᓂ, ᐊᒻᒪᓗ 
ᑲᑐᔾᔨᖃᑎᒌᒃᑯᑦ ᓂᕈᐊᒐᒃᓴᓕᐅᕆᔪᓐᓇᖅᑐᑦ ᓄᑖᒥᒃ ᐃᓚᒋᔭᐅᔪᒥᒃ 

 ᑕᒪᓐᓇ ᐱᐊᓂᒃᑕᐅᔭᕆᐊᖃᖅᐳᖅ ᐅᓪᓗᓂᒃ 60-ᓂᒃ ᐃᓗᐊᓂ.  
 

2. ᐃᓚᒋᔭᐅᔪᖅ ᑭᒡᒐᖅᑐᐃᔪᖅ ᓄᓇᓖᑦ ᐃᓄᖁᑎᖏᓐᓂᑦ (ᑲᑎᒪᔩᑦ ᐱᖓᓱᓂᒃ ᑕᓪᓕᒪᓄᑦ): 
 ᓂᕈᐊᖅᑕᐅᓚᐅᙱᑦᑐᑦ, ᑐᖏᓂᕆᔭᐅᓪᓗᑎᒃ ᐅᖃᖅᕕᐅᖅᑳᕐᓂᐊᖅᑐᑦ, ᐱᔪᒪᒻᒪᖔᑕ ᓱᓕ 

ᐊᐱᕆᔭᐅᓗᑎᒃ, ᐃᓇᖐᖁᔭᐅᓕᕋᔭᕐᓗᑎᓪᓗ. 
 ᐱᓇᓱᒃᓯᒪᙱᑦᑐᑦ ᑲᑎᒪᔨᐅᖃᑕᐅᔪᒪᔪᖃᖅᐸᑦ ᐊᔪᙱᑦᑕᐅᓗᓂᓗ, ᑕᐃᒪᓕ ᒪᑐᐃᖓᑎᑕᐅᓇᔭᖅᐳᖅ 

ᑭᒃᑯᑐᐃᓐᓇᕐᓄᑦ ᓴᖅᑭᔮᖅᑎᑕᐅᓗᓂ ᒪᕐᕉᖕᓄᑦ ᐱᓇᓱᐊᕈᓰᓐᓄᑦ ᐊᒻᒪᓗ ᐃᓐᓄᒍᓐᓇᖅᓯᑐᐊᖅᐸᑦ 
ᐃᓐᓄᓪᓗᓂ.  

 ᐃᓚᒋᔭᐅᔪᒥᒃ ᑭᖑᕝᕕᖅᑕᐅᓂᖓ ᐱᕕᖃᕆᐊᖃᕐᓗᓂ ᐅᓪᓗᓄᑦ 60-ᓄᑦ ᐃᓗᐊᓂ, ᑭᓯᐊᓂ 
ᐱᓇᓱᐊᖅᑐᖃᙱᒃᑯᓂ, ᒪᑐᐃᖓᐃᓐᓇᕋᔭᖅᐳᕐᓕ ᐃᓐᓄᓚᐅᙱᓐᓂᖓᓂ. 

ᓯᕗᓕᖅᑏᑦ ᐃᓚᒋᔭᐅᔪᑦ 

1. ᓯᕗᓕᖅᑏᑦ ᐃᓚᒋᔭᐅᔪᑦ ᑭᒡᒐᖅᑐᐃᓗᑎᓪᓗ ᑲᑐᔾᔨᖃᑎᒌᓂᒃ-ᓂᕈᐊᖅᑕᐅᓯᒪᔪᑦ ᐃᒃᓯᕙᐅᑕᖏᑦ (1-ᒥᒃ 2-ᒧᑦ) 
 ᑲᑐᔾᔨᖃᑎᒌᖑᔪᑦ ᓂᕈᐊᒐᒃᓴᓕᐅᕆᓂᐊᖅᑐᑦ ᓄᑖᒥᒃ ᓯᕗᓕᖅᑎᒥᒃ. 

 

3.6 ᐃᓚᒋᔭᐅᔪᑦ ᓄᖅᑲᖅᑎᑕᐅᓂᖏᑦ ᓄᓇᕗᒻᒥ ᓄᒃᑭᒃᓴᐅᑏᑦ ᑯᐊᐳᕇᓴᒃᑯᖏᓐᓄᑦ 
ᓄᓇᕗᒻᒥ ᓄᒃᑭᒃᓴᐅᑏᑦ ᑯᐊᐳᕇᓴᖓᑦ ᐱᔪᓐᓇᐅᑎᓕᒃ ᐃᓚᒋᔭᐅᔪᒥᒃ ᓄᖅᑲᑎᑦᑎᓗᑎᒃ ᐅᕝᕙᓘᓐᓃᑦ ᓯᕗᓕᖅᑎᒥᒃ 
ᐃᓚᒋᔭᐅᔪᒥᒃ ᐱᓕᕆᐊᒃᓴᖏᓐᓂᒃ ᑲᒪᒋᔭᖃᖅᐸᖏᒃᑯᓂ ᓇᓗᓇᐃᔭᖅᓯᒪᔪᑦ ᑖᒃᑯᓇᓂ ᐱᓕᕆᐊᒃᓴᐅᑦ 
ᓇᓗᓇᐃᔭᖅᓯᒪᓂᖏᓐᓂᒃ. ᐃᓗᓕᖏᑦ ᓄᖅᑲᖅᑎᑦᓯᓂᕐᒧᑦ ᐃᓚᖃᕈᓐᓇᖅᐳᖅ ᐃᓚᒋᔭᐅᙲᓐᓇᑐᐃᓐᓇᖃᑦᑕᕈᓂ, 
ᐃᒻᒥᓐᓄᑦ ᐊᕝᕕᐊᕈᑎᖃᕈᓂ, ᑲᙳᓇᖅᑑᔭᕆᐊᓕᒻᒥᒃ ᓱᕋᐃᒍᓂ, ᐅᕝᕙᓘᓐᓃᑦ ᐃᓕᖅᑯᓯᖃᑦᓯᐊᖏᒃᑯᓂ ᑲᑎᒪᔨᕋᓛᑦ 
ᐱᓕᕆᐊᒃᓴᖏᓐᓂᒃ ᐊᑐᙱᒃᑯᓂ. ᐱᔪᓐᓇᑐᐊᖅᐸᑦ, ᐃᓱᒫᓘᑏᑦ ᐅᖃᐅᓯᐅᑦᓴᐅᑎᒋᖅᑳᕋᔭᖅᑐᑦ ᐃᓚᒋᔭᐅᔪᒧᑦ 
ᓯᕗᓕᖅᑎᒧᓪᓘᓐᓃᑦ ᐃᓚᒋᔭᐅᔪᒧᑦ ᐱᕕᖃᖅᑎᑕᐅᖁᓪᓗᒍ ᐋᖅᑭᒃᓯᔪᓐᓇᖁᓪᓗᒍ ᓄᖅᑲᖅᑎᑦᓯᔪᖃᙱᓐᓂᖓᓂ. 

4.0 ᐱᓕᕆᐊᒃᓴᖏᑦ 
ᐃᖃᓗᒻᒥᐅᑕᐃᑦ ᐸᓐᓂᖅᑑᒥᐅᑕᐃᓪᓗ ᑭᒡᒐᖅᑐᖅᑕᐅᓱᒋᔭᕆᐊᖃᖅᑐᑦ ᐃᓄᐃᑦ ᐅᖃᐅᔾᔨᒋᐊᖅᒡᑎᑦ ᑲᑎᒪᔨᕋᓛᖏᓐᓄᑦ 
ᓯᕗᓕᖅᑎᖏᓐᓄᓪᓘᓐᓃᑦ ᐊᒻᒪᓗ ᑐᕚᖃᕈᓐᓇᕐᓗᑎᑦ ᑐᑭᓯᔪᓐᓇᕐᓂᖏᓐᓂᒃ ᐊᖏᖃᑎᒌᒍᑕᐅᔪᓂᒃ ᐃᓱᒫᓘᑎᐅᔪᓂᒃ, 
ᐱᔭᕆᐊᓕᖏᓐᓂᒃ, ᐱᔪᒥᒋᔭᐅᓂᖅᓴᓂᒃ. ᑕᐃᒪᐃᒻᒪᑦ, ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐃᓚᒋᔭᐅᔪᑦ 
ᓯᕗᓕᖅᑎᒋᔭᐅᔪᑦ ᑐᓴᐅᒪᔭᕆᐊᓖᑦ ᖃᐅᔨᒪᓂᖃᕐᓗᑎᓪᓗ ᑲᑐᔾᔨᖃᑎᒌᒥᒃ, ᐊᔾᔨᐅᖏᑦᑐᒥᒃ ᐃᓚᒋᔭᐅᔪᒥᒃ, ᐅᕝᕙᓘᓐᓃᑦ 
ᐊᖏᑎᒋᓂᖓᓂᒃ ᑭᒡᒐᑐᖅᑕᖏᓐᓂᒃ, ᐱᓗᐊᖅᑐᒥᒃ ᐃᖃᓗᒻᒥᐅᑕᐅᒍᓂᓘᓐᓃᑦ, ᐸᓐᓂᖅᑑᒥᐅᑕᐅᒍᓂᓘᓐᓃᑦ. 

4.1 IAC-ᒧᑦ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ 
ᑲᑎᒪᔨᖏᑦ ᐃᓚᐅᖃᑦᑕᖁᔭᐅᔪᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐃᒪᓐᓇᐃᓕᐅᖅᑎᓪᓗᒋᑦ: 

 ᑲᑎᒪᖃᑕᐅᕙᓐᓂᖅ ᐊᕐᕌᒍᒥ ᐊᑕᐅᓯᕐᒥᒃ ᑎᓴᒪᐃᕋᕐᓗᑎᒃ ᑲᑎᒪᓂᖃᖅᑎᓪᓗᒋᑦ ᐊᒻᒪᓗ ᐃᓚᐅᑦᑎᐊᐸᓪᓗᓂ 
ᖃᓄᐃᓕᐅᖅᑎᑦᑎᑎᓪᓗᒋᑦ 

 ᕿᒥᕐᕈᓂᖅ ᓯᕗᓂᐊᒍᑦ ᐱᖁᑎᖏᓐᓂᒃ ᐊᒻᒪᓗ ᐃᓱᒪᒋᔭᒥᓂᒃ ᑐᓂᓯᓗᓂ 
 ᑭᔨᒐᖅᑐᐃᓂᖅ ᐃᓱᒪᒋᔭᐅᔪᓂᒃ, ᑭᙴᒪᔭᐅᔪᓂᒃ ᑲᑐᔾᔨᖃᑎᒌᖓᓐᓂ, ᐱᓕᕆᖃᑎᖏᑦ, ᐅᕝᕙᓘᓐᓃᑦ ᓄᓇᓖᑦ 

ᐃᓄᖁᑎᖏᑦ ᖃᓄᐃᓕᕙᓪᓕᐊᓂᖏᓐᓂᑦ ᐃᓱᒪᒋᔭᒥᓂᒃ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ 
ᖃᓄᐃᑉᐸᓪᓕᐊᓂᖏᓐᓂᓪᓗ 

 ᐃᓱᒪᒋᔭᒥᓂᒃ ᓇᓗᓇᐃᖅᓯᓂᖅ ᓱᓕᔪᒥᒃ ᐅᖃᐅᓯᖃᖅᐸᓪᓗᓂ ᐃᓱᒪᐃᓐᓇᖅ ᐊᒻᒪᓗ ᐊᑕᖐᔪᒥᒃ 
 ᐃᑉᐱᒍᓱᑦᓯᐊᕐᓂᖅ  ᑲᙳᓇᖅᑑᑎᑕᐅᔪᑦ ᑲᑎᒪᔨᕋᓛᖏᓐᓄᑦ ᐅᖃᖃᑎᒌᒍᑕᐅᔪᓂᒃ (ᐊᖏᖅᑕᐅᑉᐸᑕᓕ ᑭᓯᐊᓂ 

ᐅᖃᐅᑕᐅᖁᔭᐅᔪᑦ). 
 ᑲᔪᖏᖅᓴᐃᓂᖅ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖑᖃᑎᖏᓐᓂᒃ ᐊᒻᒪᓗ ᓯᕗᓕᖅᑎᖏᑦ ᓂᐱᖏᓐᓂᒃ 

ᐊᑐᖁᓗᒋᑦ 
 ᑭᐅᕙᓐᓂᖅ ᑎᑎᖅᑲᐅᓯᐊᖏᓐᓂᒃ ᐃᕐᖐᕐᓈᖅᑕᐅᑎᒃᑯᑦ/ᐅᖄᓚᐅᑎᖏᓐᓂᒃ/ᑲᑎᒪᖃᑎᖃᕐᓂᕐᒥᒃ 

ᐃᓄᑑᖃᑎᖃᕐᓂᕐᒥᒃ ᑎᑎᖅᑲᐅᓯᐊᖏᓐᓂᓪᓘᓐᓃᑦ ᐱᓇᓱᐊᕈᓯᖅ ᐊᑕᐅᓯᖅ ᐃᓗᐊᓂ. 
 ᖃᐅᔨᒃᑲᐃᓂᖅ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑕ ᐃᖅᑲᓇᐃᔭᖅᑎᖓᓄᑦ ᐅᐸᒍᓐᓇᖅᑑᔮᙱᒃᑯᕕᑦ; 

ᑭᐅᔪᓐᓇᖏᒃᑯᕕᑦ; ᑲᑎᒪᔨᐅᖃᑕᐅᔭᕆᐊᖃᕈᓐᓃᕐᓂᕈᕕᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ; ᐊᑐᕆᐊᓕᑎᑦ 
ᐱᔪᓐᓇᐃᓕᒍᕕᒋᑦ; ᐱᔪᓐᓇᖅᓯᑐᐊᑦᑎᐊᕈᕕᑦ 

 ᐅᖃᐅᓯᖃᕐᓂᖅ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖓᑕ ᐃᖅᑲᓇᐃᔭᖅᑎᖓᓄᑦ ᐃᓱᐊᕈᓐᓃᖅᕈᕕᑦ, 
ᐊᒃᓱᕈᕐᓇᖅᑐᒦᑎᑕᐅᒍᕕᑦ, ᑲᑉᐱᐊᓵᖅᑕᐅᒍᕕᑦ, ᐅᕝᕙᓘᓐᓃᑦ ᖃᓄᑐᐃᓐᓇᑦᑎᐊᖅ ᖁᕕᐊᓇᙱᑐᒧᑦ 
ᐊᑦᑐᖅᑕᐅᔪᖃᖅᐸᑦ ᑲᑎᒪᔨᒧᑦ, ᓯᕗᓕᖅᑎᒧᑦ, ᐅᕝᕙᓘᓐᓃᑦ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ 

ᑕᒪᐃᓐᓄᑦ, ᐊᒻᒪᓗ/ᐅᕝᕙᓘᓐᓃᑦ ᖁᓅᕐᒥᖅᑎᑕᐅᔪᖃᖅᐸᑦ ᐃᓚᐅᖃᑕᐅᓂᖓᓄᑦ ᐃᓄᐃᑦ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᖑᓂᕐᒧᑦ ᓱᓇᑐᐃᓐᓇᑦᑎᐊᒧᑦ. 

ᐃᓚᒋᔭᐅᔪᑦ ᐅᖃᐅᔾᔨᒋᐊᕐᓂᐊᖅᐳᑦ ᓄᓇᕗᒻᒥ ᓄᒃᑭᒃᓴᐅᑏᑦ ᑯᐊᐳᕇᓴᖓᓄᑦ ᖃᓄᖅ ᐱᐅᓂᖅᐹᒃᑯᑦ ᐃᓱᒪᖃᕐᒪᖔᑕ, 
ᖃᓄᕐᓗ ᐱᐅᓯᒋᐊᕋᒃᓴᐅᒻᒪᖔᑕ, ᐊᒻᒪᓗ ᓱᓇ ᑲᒪᒋᔭᕆᐊᖃᙱᒻᒪᖔᒍ, ᐃᓱᒪᒋᔭᐅᓗᓂ ᐃᓄᐃᑦ ᐅᖃᐅᔾᔨᒋᐊᖅᒡᑎᑦ 
ᑲᑎᒪᔨᕋᓛᖏᑦᑕ ᓇᓗᓇᐃᔭᖅᑕᖏᑦ ᐃᓚᖓᓂ 2.0-ᒥ. ᑕᑯᒃᓴᐅᖏᓐᓇᕆᐊᕐᓂᕐᒧᑦ, ᐃᓚᒋᔭᐅᔪᑦ ᑲᑎᒪᔨᕋᓛᖑᖃᑕᐅᔪᑦ 
ᑐᓴᖅᕕᖃᕐᓂᐊᖅᑐᑦ ᓯᐊᒻᒪᖅᓯᒪᓂᕐᓴᐅᔪᒥᒃ ᐱᓕᕆᐊᒃᓴᓕᕆᔨᓂᒃ, ᐱᖃᓯᐅᑎᔪᑦ ᑎᑎᖅᑐᒐᖅᑏᑦ, ᐊᕙᑎᓕᕆᔨᓂᒃ 
ᖃᐅᔨᓴᖅᑐᓕᕆᔨᓂᒃ, ᐃᑦᑕᕐᓂᓴᓕᕆᔨᓂᒃ, ᓇᖕᒥᓂᖃᕐᓂᕐᒧᑦ ᖃᐅᔨᒪᔨᑕᑦ , ᐊᒻᒪᓗ ᐊᓯᖏᑦ ᑐᓴᕆᐊᖅᑏᑦ. 
ᑲᑎᒪᔨᕋᓛᖑᖃᑕᐅᔪᑦ ᐊᐱᖅᓱᕈᓐᓇᖅᐳᑦ ᑐᒃᓯᕋᕈᓐᓇᕐᓗᑎᓪᓗ ᑐᓴᕈᒪᔭᖏᓐᓂᒃ ᓯᐊᒻᒪᖅᓯᒪᓂᖅᓴᐅᔪᓂᒃ 
ᐱᓕᕆᐊᒃᓴᓕᕆᔨᓂᒃ, ᐊᒻᒪᓗ ᖃᖓᐅᑎᓪᓗᒍ ᓄᓇᕗᒻᒥ ᓄᒃᑭᒃᓴᐅᑏᑦ ᑯᐊᐳᕇᓴᒃᑯᑦ ᐱᔪᓐᓇᕐᓂᓕᒫᖏᒍᑦ 
ᑐᓂᓯᓂᐊᖅᐳᑦ ᑐᒃᓯᕌᕆᔭᐅᔪᓂᑦ. 

ᑕᒪᒃᑯᓂᖓ ᑐᒃᓯᕌᕆᔭᐅᔪᓂᒃ ᑐᓂᓯᙱᑉᐸᑕ ᓇᓗᓇᐃᔭᖅᓯᒪᔪᓂᒃ ᐃᓚᖓᓂᒃ ᓯᕗᓂᐊᒍᑦ ᓄᖅᑲᖅᑎᑕᐅᔪᓐᓇᖅᑐᑦ 
ᑲᑎᒪᔨᕋᓛᖑᖃᑕᐅᔪᑦ ᓇᓕᐊ, ᒪᓕᓪᓗᒍ ᐃᓚᖓᑦ 3.7 

ᐊᑭᓕᖅᓱᖅᑕᐅᙱᓪᓗᓂ ᐱᓕᕆᐊᒃᓴᐃᑦ 

ᐱᕕᒃᓴᖅᑕᖃᕈᓐᓇᖅᑐᖅ ᐃᑲᔫᑎᓂᓪᓘᓐᓃᑦ ᐊᐅᓚᑦᑎᓂᕐᒥᒃ ᑭᒃᑯᑐᐃᓐᓇᕐᓄᑦ ᑐᓴᕆᐊᕐᓂᕐᒥᒃ/ ᐅᓂᒃᑳᕐᕕᖃᕐᓂᖅ 
ᖃᓄᐃᓕᐅᖅᑕᐅᔪᓂᒃ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ. ᐆᑦᑑᑎᒋᓗᒍ, ᑕᒪᓐᓇ ᐃᒪᐃᓕᖓᔪᓐᓇᖅᑐᖅ 
ᓈᓚᐅᑎᒃᑯᑦ ᑐᓴᐅᒪᑎᑦᑎᔾᔪᑎᒃᓴᓂᒃ ᐅᕝᕙᓘᓐᓃᑦ ᐊᐱᖅᓱᖅᑕᐅᓂᕐᒧᑦ, ᑎᑎᕋᕐᓗᓂ ᐊᒥᖅᑳᕐᓗᓂᓘᓐᓃᑦ ᖃᕋᓴᐅᔭᒃᑯᑦ 
ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᓂᒃ, ᐅᕝᕙᓘᓐᓂᑦ ᐅᖃᖃᑎᖃᕐᓗᓂ ᓄᓇᓖᑦ ᐱᓕᕆᖃᑎᒌᓂᒃ. 

ᐊᑕᐅᓯᖅ ᐊᑭᓕᖅᓱᖅᑕᐅᖏᓪᓗᓂ ᐃᖃᓗᒻᒥᐅᖅ ᐊᒻᒪᓗ ᐸᓐᓂᖅᑑᕐᒥᐅᖅ ᐊᐱᕆᔭᐅᔪᖃᕐᓂᐊᖅᑐᖅ ᐃᓄᐃᑦ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᑲᑎᒪᓕᑐᐊᕋᐃᑉᐸᑕ, ᐊᖏᖃᑎᒌᑉᐸᑕ, ᑕᒪᒃᑯᓂᖓ ᐱᓕᕆᐊᒃᓴᑲᓐᓂᐅᔪᓄᑦ. 
ᐃᓱᒪᒋᔭᐅᕗᖅ ᑭᒃᑯᑐᐃᓐᓇᕐᓂᒃ ᑲᑎᒪᖃᑎᖃᕐᓂᕐᒥᒃ / ᐅᓂᒃᑳᖃᕐᓂᕐᒥᖅ ᐱᓕᕆᐊᒃᓴᖏᓐᓂᒃ ᐊᑯᓂᐅᑎᒋᔪᓐᓇᕐᒪᑦ 
ᐃᑲᒃᕌᓐᓄᒃ ᒪᕐᕉᓐᓄᒃ ᕿᓚᒥᐅᓂᖅᓴᒥᓪᓘᓐᓃᑦ. ᑕᒪᓐᓇ ᐱᓕᕆᓂᖅ ᐊᑭᓕᖅᓱᖅᑕᐅᔪᓐᓇᖅᐳᖅ, ᒪᓕᓪᓗᒍ 
ᓇᓗᓇᐃᖅᓯᒪᓂᖓ 3 ᐃᓚᖓᓂ 3.4-ᒥᑦ. 

4.2 ᓯᕗᓕᖅᑏᑦ ᑲᑎᒪᔨᖏᑦ 
ᓯᕗᓕᖅᑏᑦ ᑲᑎᒪᔨᖏᑦ ᑲᑎᒪᖃᑕᐅᖃᑦᑕᓂᐊᖅᑐᑦ ᑭᓯᐊᓂ ᑭᐅᓗᑎᓪᓘᓐᓃᑦ ᑎᑎᖅᑲᐅᓯᐊᖏᓐᓂᒃ 
ᑲᑎᒪᔨᕋᓛᖑᖃᑕᐅᔪᒥᒃ  ᑲᑐᔾᔨᖃᑎᒌᖓᓐᓃᖔᖅᑐᒥᒃ ᐱᔪᖃᕈᓐᓇᖏᑉᐸᑦ ᑭᓯᐊᓂ ᐅᕝᕙᓘᓐᓃᑦ ᐱᓕᕆᖃᑕᐅᔪᑦ 
ᐱᔪᓐᓇᖏᑉᐸᑕ. ᑲᑎᒪᖃᑕᐅᑎᓪᓗᒋᓪᓕ, ᐱᓕᕆᔪᓐᓇᖅᑐᑦ ᑕᐃᒪᓐᓇ ᑲᑎᒪᔨᕋᓛᖑᖃᑕᐅᔫᑉ ᐱᔪᓐᓇᕐᓂᖏᑐᑦ. 

4.3 ᓄᓇᕗᒻᒥ ᓄᒃᑭᒃᓴᐅᑏᑦ ᑯᐊᐳᕇᓴᖓᑦ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑕ 
ᐃᖅᑲᓇᐃᔭᖅᑎᖏᑦ 
ᓄᓇᕗᒻᒥ ᓄᒃᑭᒃᓴᐅᑏᑦ ᑯᐊᐳᕇᓴᒃᑯᑦ ᑎᓕᓯᓯᒪᕗᑦ ᑐᓂᕐᕈᑎᒋᓯᒪᔪᒥᒃ ᐃᖅᑲᓇᐃᔭᖅᑎᒥᒃ ᐃᓄᐃᑦ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᖏᑕ ᐃᖅᑲᓇᐃᔭᖅᑎᖓᓂᒃ. ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑕ ᐃᖅᑲᓇᐃᔭᖅᑎᖓᑦ ᓂᕆᐅᒋᔭᐅᕗᖅ 
ᐃᓚᐅᖃᑕᐅᖃᑦᑕᕐᓂᐊᕐᓗᓂ ᑲᑎᒪᔨᕋᓛᖏᑦ ᐱᓕᕆᑎᓪᓗᒋᑦ ᐅᑯᑎᒍᓇ: 

 ᐱᔨᑦᑎᒃᓗᓂ  ᑐᑦᑕᖅᕕᓪᓗᐊᑕᐅᓗᓂ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐊᒻᒪᓗ ᓯᕗᓕᖅᑏᑦ 
ᑲᑎᒪᔨᖏᓐᓄᑦ. 

 ᐊᐅᓚᑦᑎᓗᓂ ᑲᒪᒋᔭᕆᐊᓕᖏᓐᓂᒃ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑕ ᑲᑎᒪᔨᖏᓐᓂᒃ ᐊᒻᒪᓗ 
ᑎᑎᖅᑲᐅᓯᐊᖑᔪᓂᒃ. ᑭᐅᕙᓪᓗᓂ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐊᒻᒪᓗ ᓯᕗᓕᖅᑎᖏᑕ 
ᐃᕐᖐᕐᓈᖅᑕᐅᑎᒃᑯᑦ ᑎᑎᖅᑲᐅᓯᐊᖏᓐᓂᒃ/ᐅᖄᓚᐅᕕᐅᑎᓪᓗᒋᑦ/ᐊᑕᐅᓯᐅᖃᑎᒌᑦᑐᑦ ᐳᓛᕐᓃᑦ 
ᐱᐊᓂᒃᑕᐅᔭᕆᐊᖃᖅᐳᑦ ᐅᓪᓗᐃᑦ ᑕᓪᓕᒪᐃᑦ (5) ᐃᓗᐊᓂ. 

 ᑐᓂᓯᐅᖅᑲᐃᓗᓂ ᐱᖁᑎᐅᔪᓂᒃ (ᐆᑦᑑᑎᒋᓗᒋᑦ, ᑲᑎᒪᔾᔪᑎᒃᓴᐃᑦ, ᑲᑎᒪᔾᔪᑎᒥᓃᑦ, ᑐᓴᕋᒃᓴᐃᑦ 
ᐃᓕᐅᖅᑲᖅᓯᒪᔪᑦ). 

 ᑲᑎᒪᖃᑕᐅᓗᓂ ᑲᑎᒪᔨᖏᑦ ᑲᑎᒪᔭᕆᐊᖃᖅᑎᓪᓗᒋᑦ 

 ᐊᐅᓚᑦᑎᓗᓂ ᑲᑎᒪᔭᕆᐊᖃᖅᑎᓪᓗᒋᑦ ᑲᑎᒪᓂᖏᓐᓂᑦ. 
 ᖃᐅᔨᒪᔭᕆᐊᓕᖏᑦ ᑐᓴᐅᒪᔭᐅᔭᕆᐊᓖᑦ, ᓇᑭᙶᖅᓯᒪᓂᖏᑦ ᐱᓕᕆᐊᒃᓴᐃᑦ, ᐸᕐᓇᐅᑏᑦ, ᐊᒻᒪᓗ 

ᖃᓄᐃᑉᐸᓪᓕᐊᓕᕐᒪᖔᑕ. 
 ᑲᔪᖏᖅᓴᐃᓗᓂ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂᒃ ᐊᒻᒪᓗ ᓯᕗᓕᖅᑏᑦ ᑲᑎᒪᔨᖏᓐᓂᒃ 

ᓂᐱᖃᖁᓪᓗᒋᑦ ᐃᓱᒪᖅᓱᑎᐊᕐᓗᑎᒃ. 
 ᓈᓚᓪᓗᓂ ᐅᖃᐅᑕᐅᔪᓂᒃ, ᐊᒻᒪᓗ ᑐᒃᓯᕋᐅᑕᐅᔪᓂᓪᓗ, ᐅᓐᓂᕐᓗᒍᑕᐅᔪᓂᒃ, ᐅᓂᒃᑳᕐᓗᓂᓘᓐᓃᑦ ᐃᓄᐃᑦ 

ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂᒃ ᐊᒻᒪᓗ ᓯᕗᓕᖅᑏᑦ ᑲᑎᒪᔨᖏᓐᓂᒃ. 
 ᐊᑦᑐᖅᓯᖅᑕᐃᓕᓗᓂ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂᒃ ᐊᒻᒪᓗ ᓯᕗᓕᖅᑏᑦ ᑲᑎᒪᔨᖏᓐᓂᒃ 

ᐃᓱᒪᒋᔭᒥᓂᒃ ᓱᓇᑐᐃᓐᓇᐅᑉ ᒥᒃᓵᓅᖓᔪᓂᒃ ᐅᖃᐅᓯᖃᕐᓂᕐᒥᓪᓘᓐᓃᒃ ᖃᓄᑐᐃᓐᓇᑦᑎᐊᖅ. 
 ᑭᐅᑦᓴᐅᑎᒋᓂᖅ ᑐᒃᓯᕌᕆᔭᐅᔪᓂᒃ, ᐅᓐᓂᕐᓗᒍᑕᐅᔪᓂᒃ, ᐅᓂᒃᑳᕆᔭᐅᔪᓂᓪᓘᓐᓃᑦ ᐃᓄᐃᑦ ᐅᖃᐅᔾᔨᒋᐊᖅᑏᑦ 

ᑲᑎᒪᔨᕋᓛᖏᓐᓄᑦ ᐊᒻᒪᓗ ᓯᕗᓕᖅᑏᑦ ᑲᑎᒪᔨᖏᓐᓄᑦ, ᓇᓂᓯᓗᓂᓗ ᐊᖏᖃᑎᒌᒍᑕᐅᔪᓐᓇᖅᑐᓂᒃ 
ᖃᓄᖅᑑᕈᑕᐅᔪᓂᒃ. 

 ᐊᒥᖅᑳᕐᓂᖅ ᖃᓄᖅ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᑐᓴᐅᒪᑎᑦᑎᓂᖏᑦ ᑐᑭᓯᑎᑦᑎᓯᒪᖕᒪᖔᑕ 
ᑲᑎᒪᖃᑎᖃᕐᓂᒃᑯᑦ ᐸᕐᓇᐅᑎᓂᒃ ᐊᒻᒪᓗ ᐱᓕᕆᐊᒃᓴᐃᑦ ᐱᕙᓪᓕᐊᓂᖏᓐᓂᒃ. 

ᑲᑎᒪᔨᐅᖃᑕᐅᔪᒥᒃ ᐃᖅᑲᓇᐃᔭᖅᑎᒥᓪᓘᓐᓃᑦ ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᒃᑯᖏᓐᓄᑦ ᑲᑎᒪᖃᑕᐅᖃᑦᑕᓂᐊᕐᑐᒥᒃ 
ᑲᑎᒪᓂᑕᒫᑦ. ᓂᕆᐅᒋᔭᐅᒻᒪᑕ ᐃᓚᐅᖃᑕᐅᖃᑦᑕᓂᐊᕐᓗᑎᒃ ᐃᓄᐃᑦ ᐅᖃᐅᔾᔨᒋᐊ˙ᖅᑎᑦ ᑲᑎᒪᔨᕋᓛᖏᓐᓄᑦ ᑕᒪᐅᓇ 
ᐊᐅᓚᓂᖏᓐᓄᑦ: 

 ᑎᑎᕋᕐᓗᒋᑦ ᑲᑎᒪᔾᔪᑕᐅᔪᑦ 
 ᐃᑲᔪᖅᑐᐃᓗᓂ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐃᖅᑲᓇᐃᔭᖅᑎᖓᓐᓂᒃ ᖃᖓᑐᐃᓐᓇᖅ 

ᐱᔭᕆᐊᖃᖅᑎᓪᓗᒋᑦ. 
 ᐃᓕᓴᖅᓯᓯᒪᓗᓂ ᑐᓴᐅᒪᔭᐅᔭᕆᐊᓕᓐᓂᒃ ᐱᖁᑎᓂᒃ, ᐊᑐᐊᒐᓕᐊᖑᓯᒪᓂᑯᓂᒃ, ᐸᕐᓇᐅᑎᓂᒃ, ᐊᒻᒪᓗ 

ᐱᕙᓪᓕᐊᓂᖏᓐᓂᒃ. 
 ᑲᔪᖏᖅᓴᐃᓗᓂ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂᒃ ᐊᒻᒪᓗ ᓯᕗᓕᖅᑎᓂᒃ ᐃᓱᒪᖅᓱᖅᓯᐊᕐᓗᑎᒃ 

ᓂᐱᖏᓐᓂᒃ ᐊᑐᖁᓗᒋᑦ. 
 ᓈᓚᐃᓐᓇᕐᓗᓂ ᑐᓴᖅᑕᐅᔪᓂᒃ, ᐊᒻᒪᓗ ᐊᓯᖏᑦ ᑐᒃᓯᕌᕆᔭᐅᔪᓂᒃ, ᐅᓐᓂᕐᓗᒍᑕᐅᔪᓂᒃ, ᐅᓂᒃᑳᖑᔪᓂᒃ 

ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂᒃ ᐊᒻᒪᓗ ᓯᕗᓕᖅᑎᓂᑦ. 
 ᐊᑦᑐᖅᓯᑦᑕᐃᓕᓂᖅ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᒡᓚᖏᓐᓂᒃ ᐊᒻᒪᓗ ᓯᕗᓕᖅᑎᓂᒃ 

ᓇᓗᓇᐃᖅᓯᖁᔨᓂᕐᒧᑦ ᐃᓱᒪᒋᔭᒥᓂᓪᓘᓐᓃᑦ ᓇᐅᒃᑯᑐᐃᓐᓇᑦᑎᐊᖅ. 

5.0 ᑲᑎᒪᖃᑎᒌᓐᓂᖏᑦ 

5.1 ᐊᑕᐅᑦᑎᒦᑎᓪᓗᒋᑦ ᑲᑎᒪᔪᑦ 
ᐃᓄᐃᑦ ᐅᖃᐅᔾᔨᒋᐊᖅ˙ᑏᑦ ᑲᑎᒪᔨᕋᓛᖏᑦ ᑲᑎᒪᖃᑦᑕᓂᐊᖅᐳᑦ ᐊᕐᕌᒍᒥ ᑎᓴᒪᐃᕋᖅᑎᓪᓗᑎᒃ (4) ᐅᓪᓗᖅᓯᐅᑎᒃᑯᑦ 
ᒪᓕᓪᓗᒋᑦ. ᐊᑐᓂ ᑲᑎᒪᓂᖏᑦ ᐊᑯᓂᐅᑎᒋᔭᕆᐊᖃᔾᔮᙱᓚᑦ ᐱᖓᓱᓂᒃ (3) ᐃᑲᕐᕋᓂᒃ. 

1. ᐅᐱᕐᖓᒃᓵᒥ (ᐄᐳᕈᓪ) 
ᕿᒥᕐᕈᓗᑎᒃ, ᐋᖅᑭᒋᐊᕆᓗᑎᒃ, ᐊᒻᒪᓗ ᓈᒻᒪᒋᔭᖃᕐᓗᑎᒃ ᐱᔭᕇᖅᓯᒪᙱᑦᑐᓂᒃ ᐱᕙᒌᔭᕐᓂᖅ 
ᐃᓚᐅᑎᑦᑎᓂᕐᒧᑦ ᐊᐅᔭᒧᑦ ᐱᓕᕆᕕᒋᓂᐊᖅᑕᖏᓐᓂ. 

2. ᐅᑭᐅᒃᓵᒥ (ᐊᑦᑑᕝᕙ) 
ᕿᒥᕐᕈᓗᑎᒃ, ᐋᖅᑭᒋᐊᕆᓗᑎᒃ, ᐊᒻᒪᓗ ᓈᒻᒪᒋᔭᖃᕐᓗᑎᒃ ᐱᔭᕇᖅᓯᒪᙱᑦᑐᓂᒃ ᐱᕙᒌᔭᖅᓯᒪᔪᓂᒃ 
ᖃᐅᔨᔭᖏᓐᓂᒃ ᐊᐅᔭᒥ ᐱᓕᕆᕕᒋᓚᐅᖅᑕᖏᓐᓂ. 

3. ᐅᑭᐅᕋᑖᒥ (ᑏᓰᕝᕙ) 

ᕿᒥᕐᕈᓗᑎᒃ, ᐋᖅᑭᒋᐊᕆᓗᑎᒃ, ᐊᒻᒪᓗ ᓈᒻᒪᒋᔭᖃᕐᓗᑎᒃ ᐱᔭᕇᖅᓯᒪᙱᑦᑐᓂᒃ ᐱᕙᒌᔭᖅᓯᒪᔪᓂᒃ ᐅᑭᐅᒥ 
ᑭᒃᑯᑐᐃᓐᓇᕐᓄᑦ ᐃᓕᓐᓂᐊᑎᑦᑎᓂᕐᒥᒃ/ᑐᒃᓯᕋᕐᓂᖅ ᐊᖏᖅᑕᐅᔾᔪᑎᒥᒃ. 

4. ᐅᑭᐅᖅ (ᕖᕝᕗᐊᕆ) 

ᐅᓂᒃᑳᕐᓂᖅ ᐅᑭᐅᒥ ᑭᒃᑯᑐᐃᓐᓇᕐᓄᑦ ᐃᓕᓐᓂᐊᑎᑦᓯᓂᕐᒥᒃ/ᑐᒃᓯᕋᕐᓂᖅ ᐊᖏᖅᑕᐅᔾᔪᑎᒥᒃ ᓴᖅᑭᓪᓗᒋᑦ ᐃᓕᑕᒥᓂᖏᑦ 
ᐊᒻᒪᓗ ᓇᓗᓇᐃᔭᕐᓗᒋᑦ ᑭᖑᓪᓕᕐᒥ ᖃᓄᐃᓕᐅᕈᑕᐅᓂᐊᖅᑐᑦ ᑲᑎᒪᖃᑎᒌᓐᓂᒃᑯᑦ ᓴᖅᑭᑦᑐᓂᒃ. 

ᑲᑎᒪᔾᔪᑎᒃᓴᑲᓐᓃᑦ ᐃᓚᔭᐅᔪᓐᓇᖅᐳᑦ ᑕᖅᑮᑦ ᐱᖓᓱᑦ ᐊᓂᒍᕋᐃᒻᒪᑕ ᐊᕐᕌᒍᒥ ᐃᓗᐊᓂ ᐱᔭᕆᐊᖃᕋᐃᑉᐸᑕ. ᐊᓯᐊᒍᑦ 
ᑲᑎᒪᓂᖃᒃᑲᓐᓂᕈᓐᓇᕐᒥᔪᑦ ᐱᔭᕆᐊᖃᕌᖓᑕ. 

ᑲᑎᒪᖃᑎᒌᖕᓃᑦ ᐃᖃᓗᓐᓃᒃᑲᔭᖅᐳᑦ ᕿᑭᖅᑖᓗᒃ ᑯᐊᐳᕇᓴᒃᑯᑦ ᑲᑎᒪᕕᖏᓐᓂ, ᐱᖓᓱᐊᖅᑎᕐᓗᑎᖑᓐᓃᑦ ᐊᕐᕌᒎᑉ 
ᐃᓗᐊᓂ, ᐊᒻᒪᓗ ᐸᓐᓂᖅᑑᒥ ᐊᑕᐅᓯᐊᕐᓗᑎᖑᓐᓃᑦ ᐊᕐᕌᒎᑉ ᐃᓗᐊᓂ. ᓄᓇᕗᒥ ᓄᒃᑭᒃᓴᐅᑏᑦ ᑯᐊᐳᕇᓴᖓᑦ 
ᐃᓂᖃᖅᑎᑦᓯᓂᐊᖅᑐᑦ ᐃᓚᒋᔭᐅᔪᓂᒃ ᐊᒻᒪᓗ ᓯᕗᓕᖅᑎᖏᑕ ᐱᔭᕆᐊᓕᖏᓐᓂᒃ ᑲᑎᒪᔭᖅᑐᑎᓪᓗᒋᑦ 
ᑲᑎᒪᔪᓐᓃᑎᓪᓗᒋᓪᓗ. ᖃᖓᑕᔭᕆᐊᖃᖅᐸᑕ ᐃᓚᒋᔭᐅᔪᑦ ᖃᖓᑦᑕᐅᑎᒃᓴᖏᑦ ᑲᒪᒋᔭᐅᓂᐊᖅᑐᑦ ᐃᓄᐃᑦ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑕ ᐃᖅᑲᓇᐃᔭᖅᑎᖓᓄᑦ. ᑕᒪᕐᒥᒃ ᖃᖓᑕᒍᑎᓄᑦ ᓂᕆᔾᔪᑎᒃᓴᓄᑦ ᑲᒪᒋᔭᐅᓂᐊᖅᑐᑦ, 
ᐱᖃᓯᐅᑎᔪᑦ ᖃᖓᑦᑕᐅᑎᓄᑦ, ᑐᔪᕐᒥᔾᔪᑏᑦ, ᐊᒻᒪᓗ ᓂᕆᔾᔪᑎᒃᓴᖏᓐᓄᑦ. 

ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦᑕ ᐃᖅᑲᓇᐃᔭᖅᑎᖓ ᐅᖃᖅᕕᖃᕐᓂᐊᖅᑐᖅ ᐃᓚᒋᔭᐅᔪᓂᒃ ᐊᒻᒪᓗ 
ᓯᕗᓕᖅᑎᖏᓐᓄᑦ ᑕᖅᑭᕐᒥᒃ ᐊᑕᐅᓯᕐᒥᒃ ᓯᕗᓂᐊᒍᑦ ᑲᑎᒪᓂᐊᖅᑎᓪᓗᒋᑦ ᖃᐅᔨᒃᑲᐃᓗᓂ ᐃᕐᖐᕐᓈᖅᑕᐅᑎᒃᑯᑦ 
ᐅᖄᓚᐅᑎᒃᑯᓪᓘᓐᓃᑦ ᒪᓕᓪᓗᒋᑦ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑕ ᐱᔪᒪᓯᒪᔭᖓᒍᑦ. ᓇᓕᐊ 
ᑲᑎᒪᔨᕋᓛᖑᖃᑕᐅᔪᖅ ᑲᑎᒪᖃᑕᐅᔪᓐᓇᖏᒃᑯᓂ, ᑐᒃᓯᕋᕐᓗᓂᓗ ᖃᕆᑕᐅᔭᒃᑯᑦ ᑲᑎᒪᖃᑕᐅᖔᕋᔭᕐᒪᖔᑦ ᑕᒪᓐᓇ 
ᐋᖅᑭᒃᓱᖅᑕᐅᓯᒪᔪᓐᓇᕆᕗᖅ. 

5.2 ᑲᑎᒪᔩᑦ ᓈᒻᒪᒃᓯᓂᖏᑦ 
ᑲᑎᒪᔩᑦ ᓈᒻᒪᒃᓴᕐᓂᖏᑦ ᓯᕗᓕᖅᑎᖏᓪᓘᓐᓃᑦ ᐱᔭᕆᐊᖃᖅᐳᑦ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ 
ᑲᑎᒪᓂᓪᓚᕆᖃᕋᔭᖅᐳᑦ. ᓈᒻᒪᒃᓯᓂᖏᑦ ᐃᒪᓐᓇᐅᓗᑎᒃ ᑲᑎᒪᔨᕋᓛᖏᑦ (4) ᑎᓴᒪᑦ ᑲᑎᒪᔩᑦ ᐅᕝᕙᓘᓐᓃᑦ ᓯᕗᓕᖅᑏᑦ 
ᑲᑎᒪᖃᑕᐅᔪᑦ. ᓈᒻᒪᒃᓯᙱᑉᐸᑕᓕ, ᑲᑎᒪᓂᖓᑦ ᑐᓴᐅᒪᑎᑦᓯᓂᐅᖔᕋᔭᖅᐳᕐᓕ, ᑐᑭᒧᐊᒍᑎᓪᓚᑦᑖᖃᙱᑦᑐᑦ, 
ᐱᖁᔨᕗᖔᕈᑎᖃᙱᑦᑐᑦ, ᐅᕝᕙᓘᓐᓃᑦ ᐃᓱᒪᓕᐊᖑᔪᓂᒃ ᑎᑎᕋᖅᑕᐅᔪᖃᕋᔭᙱᑦᑐᖅ. ᑲᑎᒪᓂᕆᔭᕆᐊᓕᖓᑦ ᐊᓯᐊᓄᑦ 
ᓅᑕᐅᔪᓐᓇᖅᑐᖅ ᐅᕝᕙᓘᓐᓃᑦ ᓄᖅᑲᖅᑎᑕᐅᓗᓂ ᑕᐃᒪᐃᑦᑕᕆᐊᖃᖅᐸᑦ. 

5.3 ᑲᑎᒪᔾᔪᑎᒃᓴᐃᑦ ᐊᒻᒪᓗ ᑲᑎᒪᔾᔪᑎᒥᓃᑦ 
ᑲᑎᒪᔾᔪᑎᒃᓴᐃᑦ 

ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᑐᓂᓯᓂᐊᖅᑐᑦ ᐃᓚᒋᔭᐅᔪᓄᑦ ᓯᕗᓕᖅᑎᖏᓐᓄᓪᓗ ᑲᑎᒪᔾᔪᑎᒃᓴᖏᓐᓂᑦ 
ᐱᓇᓱᐊᕈᓯᕐᒥᒃ ᐊᑕᐅᓯᕐᒥᒃ ᓯᕗᓂᐊᒍᑦ ᑭᖑᕙᙱᑦᑐᒥᒃ ᐋᖅᑭᒃᑕᐅᓯᒪᔪᒃᑯᑦ ᑲᑎᒪᕕᒋᔭᕆᐊᖃᖅᓯᒪᔪᒃᑯᑦ. 

ᑲᑎᒪᔾᔪᑎᒃᓴᐃᑦ ᐃᓗᓕᖃᕐᓗᑎᒃ ᑎᑎᖅᑐᖅᓯᒪᔪᓂᒃ ᐅᖃᖃᑎᒌᒍᑕᐅᓂᐊᖅᑐᓂᒃ ᑲᑎᒪᓂᐅᑉ ᐃᓗᐊᓂ, ᐊᒻᒪᓗ 
ᐊᐱᖅᑯᑏᑦ ᑭᐅᔭᐅᔭᕆᐊᓖᑦ ᑲᑎᒪᔨᕋᓛᖏᓐᓄᑦ ᑲᑎᒪᓂᐅᑉ ᐃᓗᐊᓂ. ᑲᑎᒪᔾᔪᑎᒥᓃᑦ ᐃᓚᐅᓗᑎᒃ ᕿᒥᕐᕈᔭᐅᓗᑎᒃ 
ᑲᔪᓯᑎᑕᐅᓗᑎᓪᓗ, ᐱᖃᓯᐅᑎᓗᒋᑦ ᐱᔭᕇᖅᓯᒪᙱᑦᑐᑦ ᐱᖁᔨᕗᖔᕈᑎᓕᐊᒥᓃᑦ ᑲᑎᒪᔨᕋᓛᖏᓐᓄᑦ 
ᐃᓱᒪᓕᐅᖅᑕᐅᖁᓪᓗᒋᑦ, ᐊᒻᒪᓗ ᑐᓴᐅᒪᔾᔪᑎᒃᓴᐃᑦ ᐱᖃᓯᐅᑎᓗᒋᑦ (ᐆᑦᑑᑎᒋᓗᒋᑦ, ᐅᓂᒃᑳᓕᐊᒥᓃᑦ, ᐅᓂᒃᑳᕆᔭᐅᔪᑦ, 
ᑲᑎᒪᓂᖏᓐᓂ ᐊᑐᖅᑕᐅᔪᒃᓴᐃᑦ, ᐊᓯᖏᓪᓗ). 

ᑲᑎᒪᔾᔪᑎᒥᓂᖏᑦ 

ᓄᓇᕗᒥ ᓄᒃᑭᒃᓴᐅᑏᑦ ᑯᐊᐳᕇᓴᒃᑯᑦ ᐊᑐᐃᓐᓇᕈᖅᓴᐃᓂᐊᖅᑐᑦ ᐊᒻᒪᓗ ᐊᑐᐃᓐᓇᐅᒪᑎᑦᑎᓗᑎᒃ ᑲᑎᒪᔾᔪᑎᒥᓂᖏᓐᓂᒃ 
ᐊᖏᖅᑕᐅᖁᓪᓗᒋᑦ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ. ᓄᓇᕗᒥ ᓄᒃᑭᒃᓴᐅᑏᑦ ᑯᐊᐳᕇᓴᒃᑯᑦ 
ᐱᒻᒪᕆᐅᑎᑦᓯᔪᖅ ᑲᙳᓇᖅᑑᑎᑦᓯᓪᓗᑎᒃ ᐊᑦᑕᓇᖅᑐᒦᖁᔨᓇᑎᓪᓗ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂᒃ 
ᐃᓚᐅᓂᕆᔭᖏᓐᓄᑦ. ᐊᒻᒪᓗᑦᑕᐅᖅ, ᑲᑎᒪᔾᔪᑎᒥᓃᑦ ᑲᙳᓇᖅᑑᑎᑕᐅᓂᐊᖅᐳᑦ ᐊᑎᖏᑦ ᑲᑎᒪᔨᕋᓛᖑᖃᑕᐅᔪᑦ 
ᓯᕗᓕᖅᑎᖏᑕᓗ ᐊᑎᖏᓐᓂᒃ ᓴᖅᑭᔮᖅᑎᑕᐅᓂᐊᙱᓚᑦ ᐃᑉᐱᒍᓱᒍᑕᐅᓗᓂ ᐅᖃᐅᓯᒃᓴᖅᑕᖃᕈᓂ. ᓇᐃᓪᓕᒋᐊᖅᓯᒪᔪᑦ 

ᐊᔾᔨᒌᙱᑦᑐᓄᑦ ᐅᖃᐅᓯᕆᔭᐅᔪᓄᑦ ᐃᓱᒪᓕᐊᖑᔪᓄᓪᓗ ᑎᑎᕋᖅᑕᐅᒐᔭᖅᐳᑦ, ᐅᖃᐅᓯᐅᔪᖅ ᐅᖃᖃᑎᒌᒍᑕᐅᔪᑦ 
ᑎᑎᕋᖅᑕᐃᓐᓇᕆᙱᖔᕐᓗᒋᑦ. 

ᑲᑎᒪᔨᕋᓛᖑᖃᑕᐅᔪᖅ ᓯᕗᓕᖅᑎᐅᔪᕐᓘᓐᓃᑦ ᑲᙳᓇᖅᑐᒦᑎᑕᐅᔪᒪᒍᓂ ᐅᖃᐅᓯᖏᓐᓂᒃ, ᑕᒪᓐᓇ ᑕᐃᒪᐃᑦᑕᕆᐊᓕᒃ 
ᓄᓇᕗᒥ ᓄᒃᑭᒃᓴᐅᑏᑦ ᑯᐊᐳᕇᓴᒃᑯᑦ ᐃᖅᑲᓇᐃᔭᖅᑎᖓᑦ ᑲᑎᒪᖃᑎᒌᑦᑎᓪᓗᒋᑦ, ᐃᓄᐃᑦ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᖏᑦᑕ ᑲᑎᒪᓂᖓᑕ ᓯᓚᑖᓂᑦ. 

5.4 ᐅᖃᐅᓰᑦ 
ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑕ ᐃᖅᑲᓇᐃᔭᖅᑎᖓᑦ ᐃᓄᑦᑎᑑᕈᓐᓇᖏᒃᑯᓂ, ᑲᑎᒪᓃᑦ ᑲᔪᓯᒐᔭᖅᑐᑦ 
ᖃᓪᓗᓈᑎᑐᑦ. ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦᑕ ᐃᖅᑲᓇᐃᔭᖅᑎᖓᓪᓕ ᐃᓄᑦᑎᑑᓲᖑᒍᓂ, ᑲᑎᒪᔨᖏᓐᓄᑦ 
ᐊᒥᓲᓂᖅᓴᓄᑦ ᓇᓕᐊᓐᓄᑦ ᐅᖃᐅᓯᕐᒧᑦ ᓂᕈᐊᖅᑕᐅᔪᖅ ᑲᑎᒪᓂᖃᕋᔭᖅᐳᑦ. ᐃᓄᑦᑎᑐᑦ-ᖃᓪᓗᓈᑎᑐᑦ ᑐᓵᔨᓂᒃ 
ᐊᑐᐃᓐᓇᐅᑎᑕᐅᒐᔭᕐᒥᔪᑦ ᓇᓕᐊ ᐃᓚᒋᔭᐅᔪᖅ ᑲᑎᒪᔨᕋᓛᖑᖃᑕᐅᔪᖅ ᐊᑕᐅᓯᕐᒥᒃ ᐅᖃᐅᓯᖃᕈᓂ ᐅᕝᕙᓘᓐᓃᑦ 
ᐃᑲᔪᖅᑕᐅᒐᔭᕈᓂ ᐃᓄᑦᑎᑑᑲᐃᓐᓇᖃᑦᑕᕈᒪᒍᑎᒃ, ᐊᒻᒪᓗ ᐃᓛᓐᓂ ᖃᓪᓗᓈᑎᑐᑦ. ᖃᓄᑐᐃᓐᓇᓕᒫᖅ ᐃᓄᑦᑎᑐᑦ 
ᐅᖃᐅᓯᕐᒥᒃ ᐊᑐᖁᔭᐅᓂᐊᖅᑐᑦ. 

ᑎᑎᕋᖅᓯᒪᔪᓕᒫᑦ ᑐᓂᔭᐅᓂᐊᖅᐳᑦ ᐃᓄᑦᑎᑐᑦ ᖃᓪᓗᓈᑎᑐᓪᓗ. 

5.5 ᐊᓯᐊᒍᑦ ᐃᓚᐅᓂᖅ 
ᖃᖓᐅᓕᕋᐃᑉᐸᑦ, ᐊᐱᕆᔪᖃᑐᐃᓐᓇᕆᐊᖃᕐᒪᑦ ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᒃᑯᑦ ᐊᓯᐊᒍᓪᓘᓐᓃᑦ 
ᐱᓕᕆᐊᒃᓴᓕᕆᔪᓄᑦ ᑐᓂᓯᔪᒪᔪᖃᕈᓂ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᑲᑎᒪᓂᒃᑰᕆᐊᑐᙱᓪᓗᓂ. 
ᑕᒪᒃᑯᐊᓕ ᑐᔪᖅᑕᐅᑐᐃᓐᓇᕆᐊᖃᕐᒪᑕ ᐃᕐᖐᕐᓈᖅᑕᐅᑎᒃᑯᑦ, ᐅᖄᓚᐅᑎᒃᑯᑦ, ᐅᕝᕙᓘᓐᓃᑦ ᐊᑕᐅᓯᐅᖃᑎᒌᓐᓂᒃᑯᑦ 
ᐳᓛᖅᑕᐅᒍᑎᒃ ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᒃᑯᓐᓃᙶᖅᑐᒥᒃ ᐃᖅᑲᓇᐃᔭᖅᑎᒥᒃ, ᒪᓕᓪᓗᒍ ᐃᓄᐃᑦ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑕ ᐊᑐᕈᒪᓯᒪᔭᖓᒍᑦ. ᑕᒪᒃᑯᐊ ᑐᒃᓯᕋᐅᑏᑦ ᕿᓚᒥᑯᓗᒃᑰᖅᑐᑦ ᐃᓄᑦᑎᒍᑦ ᑐᓂᔭᐅᔪᑦ 
ᕿᓚᒥᑯᓘᕈᓐᓇᕐᒪᑕ 10-ᒥᓂᒥᓪᓘᓐᓃᑦ ᑭᐅᔪᓐᓇᕐᓗᒋᑦ, ᐊᒻᒪᓗ ᐊᒥᓱᐊᖅᑎᕐᓂᖏᑦ ᐅᖓᑖᓕᒐᔭᙱᒻᒪᑕ 
ᐱᖓᓲᔪᖅᑐᓄᑦ (6)-ᕌᖅᑎᕋᔭᙱᒻᒪᑕ ᐊᕐᕌᒍᒥ ᐊᑕᐅᓯᕐᒥᒃ ᐅᓪᓗᖅᓯᐅᑎᒃᑯᑦ ᒪᓕᓪᓗᒍ. 

ᐃᓚᒋᔭᐅᔪᑦ ᐱᕕᒃᓴᖃᕈᓐᓇᖅᑐᑦ ᖃᖓᑕᔪᓐᓇᕐᓗᑎᒃ ᓄᓇᕗᑦ ᓄᒃᑭᒃᓴᐅᑎᒃᑯᑦ ᑯᐊᐳᕇᓴᒃᑯᑎᒍᑦ 
“ᑕᑯᓕᒻᒪᒃᓴᕐᓂᖃᕐᓗᑎᒃ ᕿᒥᕐᕈᓗᑎᒃ” ᐊᓯᖏᓐᓄᑦ ᐱᓕᕆᕕᐅᔪᓄᑦ ᓄᓇᓄᑦ. ᑕᒪᒃᑯᐊ ᖃᖓᑕᓃᑦ 
ᐱᕕᒃᓴᖅᑖᖅᑎᑦᑎᒻᒪᑕ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂᒃ ᐃᓕᒃᑲᓐᓂᖁᓪᓗᒋᑦ ᐊᖏᔫᑎᓂᒃ 
ᐱᐅᓯᒋᐊᖅᓯᒪᔪᓂᒃ ᐊᓯᔾᔨᒋᐊᒐᒃᓴᐅᔪᓄᑦ ᐆᒻᒪᖅᑯᑎᓄᑦ ᐱᕙᓪᓕᐊᓂᐅᔪᓄᑦ ᐅᑭᐅᖅᑕᖅᑐᓕᒫᒥ. ᐃᓚᐅᖃᑕᐅᓂᕐᓕ 
ᐱᔭᕆᐊᖃᓪᓚᕆᑦᑐᐊᓘᙱᓚᖅ. ᖃᖓᑕᒍᑎᓕᒫᑦ ᐊᑭᖏᓪᓗ ᐊᑭᓕᖅᑕᐅᓯᒪᒐᔭᖅᑐᑦ, ᐱᖃᓯᐅᑎᔪᑦ ᖃᖓᑦᑕᐅᑏᑦ, 
ᑐᔪᕐᒥᔾᔪᑏᑦ, ᐊᒻᒪᓗ ᓂᕆᔾᔪᑎᖏᑦ. 

6.0 ᐃᓱᒪᓕᐅᕆᓂᖅ 
ᐱᖁᔨᕗᖔᕈᑎᓕᐊᑦ ᐊᒻᒪᓗ ᐋᖅᑭᒃᓯᓃᑦ 

ᓇᓕᐊᑐᐃᓐᓇᖅ ᐃᓚᒋᔭᐅᔪᖅ ᓯᕗᓕᖅᑎᐅᔪᕐᓘᓐᓃᑦ ᐱᒋᐊᖅᑎᑦᑎᔪᓐᓇᕐᒪᑦ ᐱᖁᔨᕗᖔᕈᑎᒥᒃ, ᑭᓯᐊᓂ 
ᓂᕆᐅᒋᔭᐅᓪᓚᕆᙱᑦᑐᖅ. ᐅᖃᐅᓯᕆᒍᑦᑎᒍ, ᐱᖁᔨᕗᖔᕈᑎᓕᐊᑦ ᐊᒻᒪᓗ ᐋᖅᑭᒃᓯᓃᑦ ᐅᓂᒃᑳᕆᔭᐅᓂᐊᖅᑐᑦ ᐃᓄᐃᑦ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᒡᓚᖏᑕ ᐃᖅᑲᓇᐃᔭᖅᑎᖓᓄᑦ. 

 ᐱᖁᔨᕗᖔᕈᑎᓕᐊᖅ ᑐᒃᓯᕋᐅᑎᐅᕗᖅ ᐊᑐᖁᔨᓂᐊᖅᐳᕐᓘᓐᓃᑦ ᐅᖃᖃᑎᒌᒍᑕᐅᖁᓪᓗᒍ ᐃᓄᐃᑦ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᓂᕈᐊᕈᑕᐅᓕᕐᓗᓂᓗ. ᐱᖁᔨᕗᖔᕈᑎᓕᐊᖅ ᐊᐃᑉᐱᖅᑕᐅᔭᕆᐊᓕᒃ 
ᐱᒋᐊᕈᑕᐅᓕᖁᓪᓗᒋ ᐱᖁᔨᕗᖔᕈᑎᓕᐊᖑᓇᓱᐊᖅᑐᑦ ᐅᖃᖃᑎᒌᒍᑕᐅᓕᕐᓗᓂᓗ, ᐊᒻᒪᓗ ᓂᕈᐊᕈᑕᐅᓗᓂ. 
ᑲᑎᒪᔨᓕᒫᑦ ᓯᕗᓕᖅᑎᓘᓐᓃᑦ ᐊᑕᐅᓯᐊᕐᓗᑎᒃ ᓂᕈᐊᕆᐊᓖᑦ ᐱᖁᔨᕗᖔᕈᑎᓕᐊᒥᒃ; ᐊᒥᓲᓂᖅᓴᐃᑦ 
ᓂᕈᐊᖅᑐᑦ ᐊᐅᓚᑦᓯᔪᑦ. 

 ᐋᖅᑭᒍᑕᐅᔪᖅ ᓇᓗᓇᐃᒃᑯᑕᐅᕗᖅ ᑎᑎᕋᖅᓯᒪᔪᖅ ᐱᖁᑎᒋᔭᐅᓪᓗᓂ ᐃᓄᐃᑦ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᖏᓐᓄᑦ ᐃᓱᒪᓕᐊᖓᓂᒃ ᐱᔾᔪᑎᖏᓐᓂᓪᓗ ᓇᓗᓇᐃᖅᓯᔪᖅ. ᑕᐃᒪᓐᓇᓴᐃᓐᓇᖅᑕᐅᖅ 

ᐊᐅᓚᔾᔭᐃᒋᐊᕐᓂᕐᒥᒃ, ᐅᖃᖃᑎᒌᒍᑎᒥᒃ, ᐊᒻᒪᓗ ᓂᕈᐊᕐᓂᕐᒥᒃ ᐱᖁᔨᕗᖔᕈᑎᓕᐊᖑᔪᓂᒃ 
ᐊᑐᖅᑕᐅᒋᕗᖅᑕᐅᖅ ᐋᖅᑭᒋᐊᕈᑎᓄᑦ. 

7.0 ᑐᓴᐅᒪᔪᓕᕆᓂᖅ 
ᑲᑎᒪᔾᔪᑎᒃᓴᓕᒫᑦ, ᐱᖁᔨᕗᖔᕈᑎᓕᐊᑦ, ᐊᒻᒪᓗ ᐋᖅᑭᒍᑏᑦ, ᑲᑎᒪᔾᔪᑎᒥᓃᑦ, ᐊᓯᖏᓪᓗ ᑐᓴᕋᒃᓴᐃᑦ ᑐᓂᔭᐅᔪᑦ ᐃᓄᐃᑦ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐅᕙᙵᑦ ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᒃᑯᖏᓐᓂᑦ ᒪᓕᒐᖃᕆᕗᑦ 
ᑭᒃᑯᑐᐃᓐᓇᕐᓄᑦ ᐊᒥᖅᑳᕈᑕᐅᓂᐊᖅᐸᑕᓘᓐᓃᑦ ᑭᖑᓂᐊᒍᑦ ᑭᓯᐊᓂ ᑐᓂᐅᖅᑲᖅᑕᐅᓚᐅᖅᑳᑎᓪᓗᒋᑦ 
ᐊᖏᕈᑕᐅᓚᐅᖅᑎᓪᓗᒋᓪᓗ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ. ᓄᓇᕗᒥ ᓄᒃᑭᒃᓴᐅᑏᑦ ᑯᐊᐳᕇᓴᒃᑯᑦ 
ᓴᖅᑭᑎᑦᑎᓂᐊᖅᑐᑦ ᑎᑎᕋᖅᓯᒪᔪᓂᒃ ᐱᓕᕆᐊᑉ ᒥᒃᓵᓅᖓᔪᓂᒃ ᐃᕐᖐᕐᓈᖅᑕᐅᑎᖓᒍᑦ ᐋᖅᑭᑦᑕᐅᓯᒪᔪᒃᑯᑦ ᐃᓄᐃᑦ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ. 

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᖏᑦ ᐱᓇᓱᐊᒐᖃᕐᓂᐊᖅᐳᑦ ᓴᖅᑭᔮᑦᑎᐊᕈᒪᓪᓗᑎᒃ ᐱᓕᕆᐊᕆᔭᖏᑦᑕ 
ᐸᕐᓇᐅᑎᖏᓐᓂᒃ, ᖃᓄᐃᓕᐅᕐᓂᖏᓐᓂᒃ, ᐊᒻᒪᓗ ᐅᓂᒃᑳᓕᐅᕐᓂᖏᑎᒍᑦ; ᑕᒪᓐᓇ ᐱᔾᔪᑕᐅᔪᖅ ᐊᒥᖅᑳᕐᓂᕐᒥᒃ 
ᑲᑎᒪᔾᔪᑎᒥᓂᕐᓂᒃ ᓴᖅᑭᔮᖁᓪᓗᒋᑦ ᑭᒃᑯᑐᐃᓐᓇᕐᓄᑦ. ᑕᒪᓐᓇ ᐅᖃᐅᓯᐅᑎᓪᓗᒍ, ᑲᑎᒪᔾᔪᑎᒥᓃᑦ ᐱᔭᕇᖅᓯᒪᙱᑦᑐᑦ 
ᕿᒥᕐᕈᔭᐅᖅᑳᕆᐊᓖᑦ ᐊᖏᖅᑕᐅᓗᑎᓪᓗ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓚᖏᓐᓄᑦ ᓴᖅᑭᑕᐅᓚᐅᙱᓐᓂᖏᓐᓂ 
ᑭᒃᑯᑐᐃᓐᓇᕐᓄᑦ. ᐅᖃᐅᓯᒃᓴᐃᑦ ᓇᓕᐊ, ᐋᖅᑭᒋᐊᖁᔨᔾᔪᑕᐅᔪᑦ, ᐋᖅᑭᒋᐊᖁᔨᔾᔪᑏᑦ ᑎᑎᕋᖅᑕᐅᔪᓐᓇᖅᑐᑦ 
ᐃᕐᖐᕐᓈᖅᑕᐅᑎᒃᑯᑦ, ᐅᕝᕙᓘᓐᓃᑦ ᖃᕆᓴᐅᔭᒃᑯᑦ ᑲᑎᒪᓂᖏᑎᒍᑦ ᓴᖅᑭᔮᑲᐅᑎᒋᔪᑎᒍᑦ. 

ᐅᑯᐊ ᐃᓄᐃᑦ ᐅᑉᐱᕆᔭᖏᑦ ᑐᓂᓯᒻᒪᑕ ᑐᙵᕕᒋᔭᐅᔪᒥᒃ ᑕᒪᐃᓐᓂᒃ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ, 
ᓯᕗᓕᖅᑏᑦ ᑲᑎᒪᔨᖏᑦ, ᓄᓇᕗᑦ ᓄᒃᑭᒃᓴᐅᑏᑦ ᐃᖅᑲᓇᐃᔭᖅᑎᖏᑦ, ᐊᒻᒪᓗ ᓇᓕᐊ ᑲᑎᒪᔭᖅᑐᖃᑕᐅᓯᒪᔪᖅ 
ᐱᓕᕆᖃᑕᐅᔪᒧᑦ, ᓂᕆᐅᒋᔭᐅᕗᑦ ᐅᖃᖃᑎᒌᒍᓐᓇᕐᒪᑕ: 

 

ᐊᔾᔨᖓ 1: ᐃᓄᐃᑦ ᐱᖅᑯᓯᖏᑦ ᐅᑉᐱᕆᔭᐅᔪᑦ 

8.0 ᐸᓯᔭᒃᓴᐅᔾᔭᐃᒃᑯᑎ  
ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᑕᒪᕐᒥᒃ ᐊᒻᒪᓗ ᓯᕗᓕᖅᑏᑦ ᐃᓚᒋᔭᐅᔪᑦ ᑐᑭᓯᔭᕆᐊᓖᑦ ᐅᖃᖅᕕᐅᒍᑎᒃ 
ᑐᓴᕆᐊᖅᕕᐅᒍᑎᓪᓘᓐᓃᑦ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓚᖏᓐᓄᑦ ᐅᖃᐅᓯᐅᓂᕋᖅᑕᐅᙱᓚᑦ ᑲᑐᔾᔨᖃᑎᒌᓄᑦ, 
ᑲᑎᙵᔪᓄᓪᓘᓐᓃᑦ, ᐅᕝᕙᓘᓐᓃᑦ ᐃᓄᒋᐊᓐᓂᖏᑦ ᑭᒡᒐᑐᖅᑕᖏᑕ. 

ᐃᓚᒋᔭᐅᔪᑦ ᓯᕗᓕᖅᑏᑦ ᐃᓚᒋᔭᐅᔪᓪᓗ ᓂᕈᐊᖅᑕᐅᕗᑦ ᐃᓚᐅᖃᑕᐅᖁᓪᓗᒋᑦ ᐃᓄᐃᑦ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᖏᓐᓄᑦ ᖃᐅᔨᒪᓂᕆᔭᖏᑦ ᐱᔾᔪᑎᒋᓪᓗᒋᑦ ᐊᒻᒪᓗ ᐃᑉᐱᒋᔭᖃᕐᓂᕐᒥᒃ ᓇᓕᐊᒃᑯᑦ ᐃᓚᒋᔭᐅᖃᑕᐅᓂᕆᔭᒥᓄᑦ. 
ᐃᑲᔪᖅᑐᐃᔪᑦ ᐅᖃᐅᓰᑦ ᐊᑭᕋᖅᑐᖅᐸᑕᓘᓐᓃᑦ ᐅᖃᐅᓰᑦ ᑐᓂᔭᐅᑉᐸᑕ, ᑐᑭᖃᙱᓚᕐᓕ ᑲᑐᔾᔨᖃᑎᒌᑦ, 
ᑲᑎᙵᔪᓪᓘᓐᓃᑦ, ᐃᓄᒋᐊᑦᑐᓪᓘᓐᓃᑦ ᐃᑲᔪᖅᑐᐃᑉᐸᑕ ᐊᑭᕋᖅᑐᖅᐸᑕᓘᓐᓃᑦ ᐅᖃᐅᓯᐅᔪᒥᒃ. 

ᐅᖃᖅᑕᐅᔪᑦ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᑐᓴᐅᒪᑎᑦᑎᓂᐊᖅᐳᑦ ᑲᒪᒋᔭᒃᓴᖃᖅᓯᐊᖅᑐᒥᒃ 
ᐱᓕᕆᐊᒃᓴᐅᑉ ᐱᕙᓪᓕᐊᓂᖓᓂᒃ ᐊᒻᒪᓗ ᑲᑎᒪᖃᑎᒌᓄᑦ ᐸᕐᓇᐅᑕᐅᔪᓄᑦ, ᑭᓯᐊᓂ ᑭᖑᕝᕖᓂᐊᙱᓚᑦ, 
ᒥᑭᓪᓕᑎᕆᓂᐊᙱᓚᑦ, ᐅᕝᕙᓗ ᓄᖑᑎᑦᓯᓂᐊᙱᓚᑦ ᐱᔪᓐᓇᕐᓂᓕᒫᖏᓐᓂᒃ ᐃᖃᓗᒻᒥᐅᓂᒃ 
ᐸᓐᓂᖅᑑᕐᒥᐅᑕᓂᓪᓘᓐᓃᑦ ᐊᑐᖁᓪᓗᒋᑦ ᓂᐱᖏᑦ ᐃᓄᓕᒫᖅᑎᑦᓯᓕᖅᐸᑕ ᐊᒻᒪᓗ ᓇᖕᒥᓂᖃᖅᑏᑦ ᑲᑎᒪᑎᑕᐅᓕᖅᐸᑕ, 
ᐊᒻᒪᓗ ᐊᓯᖏᑦ ᐅᖃᐅᑕᐅᔪᓂᒃ-ᐅᕝᕙᓘᓐᓃᑦ ᐊᖏᖅᑎᑕᐅᔾᔪᑎᒥᒃ ᑐᒃᓯᕋᖅᑎᓪᓗᒋᑦ, ᒪᓕᑦᑐᑦ ᓄᓇᕗᑦ ᓄᒃᑭᒃᓴᐅᑏᑦ 
ᑯᐊᐳᕇᓴᒃᑯᑦ ᐱᓕᕆᐊᒃᓴᖏᑦ ᐊᕕᒃᑐᖅᓯᒪᐅᖅᑐᑎᒍᑦ (ᑕᑯᓗᒍ ᐊᔾᔨᖓ 2 ᐃᓚᖓᓂ A-ᒥ). 

ᐃᓚᒋᔭᐅᔪᑦ ᐊᒻᒪᓗ ᓯᕗᓕᖅᑏᑦ ᐃᓚᒋᔭᐅᔪᑦ ᐃᓚᐅᓂᕆᔭᖏᑦ ᐱᓕᕆᐊᒃᓴᕆᔭᖏᑦ ᑭᓪᖃᖅᑎᑕᐅᖕᒪᑕ ᑲᒪᒋᔭᒃᓴᖏᓐᓂᒃ 
ᓇᓗᓇᐃᔭᖅᓯᒪᔪᑦ ᐅᕙᓂ ᑎᑎᖅᑲᒥ. ᓂᕆᐅᒋᔭᐅᔾᔮᖏᑦᑐᑦ, ᐱᔪᓐᓇᕐᓂᖃᕋᑎᓪᓗ, ᓂᓪᓕᐊᖁᔭᐅᒍᑎᒃ ᑭᒡᒐᖅᑐᐃᓗᑎᒃ 
ᑭᒃᑯᑐᐃᓐᓇᕐᓄᑦ ᑐᕌᖓᔪᓄᑦ ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐅᕝᕙᓗ ᐱᓕᕆᐊᖑᔪᒧᑦ, 
ᐊᐱᕆᔭᐅᒍᓂᓂᓕ ᑭᓯᐊᓂ ᐊᖏᖅᑕᐅᓯᒪᒍᓂᓘᓐᓃᑦ ᐃᓄᐃᑦ ᐅᖃᐅᔾᔨᒋᖅᑏᑦ ᑲᑎᒪᔨᕆᓛᖏᑕ ᐃᖅᑲᓇᐃᔭᖅᑎᖓᓄᑦ. 

ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐊᒻᒪᓗ ᓯᕗᓕᖅᑏᑦ ᐃᓚᒋᔭᐅᔪᑦ ᑭᓱᓕᕆᔨᐅᓂᖏᑦ, ᐊᔾᔨᖑᐊᖏᓪᓗ 
(ᐊᖏᖅᑕᐅᓯᒪᑉᐸᑕ), ᓴᖅᑭᔮᖅᑎᑕᐅᓂᐊᖅᑐᑦ ᐱᓕᕆᐊᒃᓴᐅᑉ ᐃᕐᖐᕐᓈᖅᑕᐅᑎᖓᒍᑦ. 

ᐃᓄᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᑲᑎᒪᑉᐸᑕᓕ, ᓯᓚᑖᒍᑦ ᑲᑎᒪᔾᔪᑎᖏᓐᓂᒃ ᑎᑎᕋᖅᑕᐅᖏᓪᓗᑎᑦ, 
ᐃᓱᒪᒋᔭᐅᕗᑦ ᐱᖁᔭᑎᒍᑦ ᒪᓕᑦᑐᑦ ᑐᓴᐅᒪᖃᑎᒌᓐᓂᒃᑯᑦ ᐊᒻᒪᓗ ᐅᖃᐅᓯᐅᔭᕆᐊᖃᙱᓚᑦ ᓯᓚᑖᒍᑦ ᐃᓄᐃᑦ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦᑕ ᖃᓄᑐᐃᓐᓇᓕᒫᖅ ᓇᓗᓇᐃᖅᓯᔪᑦ ᐃᓄᒃ ᐊᑕᐅᓯᖅ ᐃᓚᐅᔪᖅ ᐊᒻᒪᓗ 
ᐅᖃᐅᓯᕆᓪᓗᐊᑕᖅᑕᖓᑦ. ᑕᒪᓐᓇ ᓴᐳᔾᔨᔪᖅ ᑲᙳᓇᖅᑑᑎᑕᐅᓂᖏᓐᓂᒃ ᑲᑎᒪᔨᖏᑦ ᐊᒻᒪᓗ ᓯᕗᓕᖅᑏᑦ ᐃᓚᒋᔭᐅᔪᑦ 
ᐃᓱᒪᖅᓱᕐᓗᑎᒃ ᐅᖃᕈᓐᓇᖁᓪᓗᒋᑦ. 

ᐅᐃᒍᖅ A:  ᓴᓇᔭᐅᔪᖅ ᐱᒋᐊᕈᑖ ᐊᒻᒪᓗ ᖃᓄᐃᓕᖓᓚᐅᕐᓂᖓ 

ᓴᓇᔭᐅᔪᖅ ᐱᒋᐊᕈᑖ 
ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐊᑐᖅᓯᔪᖅ “ᓱᒃᑲᖅᑕᕐᓂᖏᑦᑕ ᐃᓱᒪᓕᐅᕐᕕᖏᑦ” ᐱᒋᐊᕈᑎᒋᓪᓗᒍ ᓴᕿᓐᓂᐊᕐᒪᑦ 
ᓴᓇᖁᔭᐅᔪᖅ. ᐱᓕᕆᖃᑎᒋᓪᓗᒋᑦ ᐱᔪᓐᓇᐅᑎᖃᖅᑐᑦ ᑎᒍᒥᐊᖅᑎᑦ, ᑭᒃᑯᑐᐃᓐᓇᐃᑦ, ᑎᒍᒥᐊᖅᑎᑦ, ᐊᒻᒪᓗ 
ᐱᓕᕆᖃᑕᐅᔪᑦ ᐃᓚᒋᔭᖓ ᑕᒪᐃᓐᓄᑦ ᓱᒃᑲᖅᑕᕐᐸᓪᓕᐊᓂᖓᑕ. ᐃᓱᒪᓕᐅᕆᑦᑎᐊᕐᓂᐊᕐᒪᑕ ᓴᓇᔭᐅᔪᒥᒃ 
ᐊᔪᕆᓲᑎᒋᔭᖏᓐᓂᒃ ᐃᓄᐃᑦ ᐊᒻᒪᓗ ᑕᒪᕐᒥᒃ ᓂᓪᓕᐅᑎᖃᖅᓯᒪᔪᑦ ᑐᓴᖅᓯᒪᔭᕗᑦ ᑕᒪᐃᓐᓂᒃ ᐱᓕᕆᕙᓪᓕᐊᓂᓕᒫᑦᑎᒍᑦ.  

ᐃᓱᒪᖅᓱᖅᐳᓯ, ᓯᕗᓂᐊᓂᑦ, ᐊᒻᒪᓗ ᐊᑐᖅᑕᐅᑦᑎᐊᕐᓗᑎᒃ ᐊᖏᖅᓯᒪᔾᔪᑎᖏᑦ ᐃᓄᐃᑦ ᕿᑎᐊᓃᑦᑐᑦ ᑕᒪᐃᓐᓄᑦ 
ᓴᓇᔭᐅᔪᖅ ᐃᓱᒪᓕᐊᕆᕙᓪᓕᐊᓂᖓᒍᑦ. ᑕᐃᑲᓂ ᐃᓱᐊᓂ ᐊᑐᓂ ᓱᒃᑲᖅᑕᕐᓂᖓᑕ ᓴᓇᔭᐅᔪᖅ, ᐃᓱᒪᓕᐅᕆᕕᖃᖅᐳᑦ, 
ᑕᒪᐅᓐᓇ ᑕᐃᒪᓗ ᓄᓇᕗᑦ ᓄᒃᑭᒃᓴᐅᑏᑦ ᑕᑯᓐᓇᖅᑐᑦ ᐃᓄᖕᓂᒃ, ᐃᓄᖕᓂᑦ ᓯᕗᓕᐅᖅᑎᓂᒃ, ᐊᒻᒪᓗ ᑭᒃᑯᑐᐃᓐᓇᓂᒃ 
ᑐᑭᒧᐊᒃᑎᑦᑎᓗᑎᒃ ᖃᓄᐃᑦᑑᓂᐊᕐᒪᖔᑦ: ᓴᓇᔭᐅᓂᖓ ᓄᖃᕐᓗᓂ, ᑐᒃᓯᕋᖅᑕᐅᔪᖅ ᓇᐅᑰᕐᓂᐊᕐᒪᖔᑦ 
ᐱᕙᓪᓕᐊᑎᑕᐅᓂᐊᕐᓗᓂ ᖃᐅᔨᓇᓱᒃᑕᐅᑦᑎᐊᕆᐊᖃᕐᓂᖓ, ᐅᕝᕙᓘᓐᓃᑦ ᐱᕙᓪᓕᐊᑎᑦᑎᓂᖅ ᑕᒪᑐᒥᖓ ᑲᔪᓯᓗᓂ. 

 

 

ᓴᕿᔮᖅᑐᖅ 2: ᐅᓇ ᓱᕐᑲᑦᑕᕐᓂᖏᑦᑕ ᐃᓱᒪᓕᐅᕐᕕᖏᖅ ᓴᕿᔮᖅᑐᑦ ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ 
ᐱᕙᓪᓕᐊᑎᑦᑎᕕᒃᓴᖓᓄᑦ ᐱᔭᕇᖅᐸᓪᓕᐊᒋᐊᓕᑦ  
 

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐊᖏᖅᓯᒪᕗᑦ ᐱᐅᓯᕚᓪᓕᖅᑎᓪᓗᒍ ᖃᓄᖅ ᑎᐅᑎᔪᓐᓇᕐᓂᖓ ᐊᒻᒪᓗ 
ᑐᓴᕈᓐᓇᕐᓂᖓ ᐃᓄᖕᓂᑦ. ᐱᓕᕆᖃᑎᖃᕐᓂᖅ ᐃᑲᔫᑎᓂᐊᖅᑐᑦ ᑎᑭᐅᑎᓗᑕ ᓄᓇᓖᑦ ᐱᔪᒪᔭᖏᓐᓂᒃ ᐊᒻᒪᓗ 
ᖃᐅᔨᒪᓗᑕ ᑖᒃᑯᐊ ᐃᓄᐃᑦ ᑭᐅᓯᔭᕌᖓᑕ ᐋᕿᒃᐹᓪᓕᐊᖃᑦᑕᖅᑐᖅ ᓴᓇᔭᐅᔪᒧᑦ ᐃᓱᒪᓕᐊᕆᔭᕆᐊᓕᑦ. ᐅᓇ ᑐᕌᖅᑕᖅ 
“ᐋᕿᒃᓱᐃᖃᑎᒌᖕᓂᖅ ᓴᓇᓯᒪᓂᖓᕐᓂᖓᓂ” ᐊᒻᒪᓗ “ᓴᕿᑦᑎᖃᑎᒌᖕᓂᖅ” ᑕᒪᑐᒥᖓ ᓴᓇᔭᐅᔪᒥᒃ ᖃᖓᓕᒫᖅ 
ᐊᔪᕐᓇᓐᖏᓂᓕᒫᖓᓂ (ᓴᕿᔮᖅᑐᖅ 3).  

ᐅᓇ ᖃᓅᑎᒋᓂᖓ ᐊᖏᓂᖓ ᐊᒻᒪᓗ ᐊᔾᔨᒌᓐᖏᑑᑕᐅᖕᒪᑕ ᖃᓄᑐᐃᓕᖓᔪᑐᐃᓐᓇᐃᑦ ᓴᓇᔭᐅᔪᒥ, ᐊᒻᒪᓗ 
ᐊᔾᔨᒌᓐᖏᑦᑐᓂᒃ ᖃᓄᐃᓕᖓᔪᓐᓇᖅᑐᓄᒃ ᐃᓄᐃᑦ ᐃᓚᐅᔪᒪᔭᕆᐊᖃᕐᓂᐊᖅᑐᖅ, ᐱᓕᕆᖃᑕᐅᓗᑎᒃ ᐊᒥᓱᓂᒃ 
ᐋᕿᒃᐸᓪᓕᐊᑎᓪᓗᒍ: ᖃᓄᖅ ᓴᓇᓯᒪᓂᐊᕐᓂᖓ, ᑐᑭᓯᓇᓱᖃᑎᖃᕐᓂᖅ, ᐱᓕᕆᖃᑎᖃᕐᓂᖅ, ᖃᐅᔨᒋᐊᕐᕕᖃᕐᓂᖅ, 
ᑐᓴᖅᑎᑦᑎᓂᖅ, ᐊᒻᒪᓗ ᐃᓕᓐᓂᐊᖅᑎᑦᑎᓂᖅ. ᑕᒪᕐᒥᒃ ᐅᑯᐊ ᐱᒻᒪᕆᐅᔪᑦ ᐃᓚᒌᑦ ᑐᑭᖃᑦᑎᐊᖅᑐᒥᒃ ᐃᓄᐃᑦ-
ᐃᓚᓕᐅᑎᔭᐅᓯᒪᓂᐊᕐᒪᑕ. 

ᓄᓇᒥ ᐃᓕᓐᓇᓱᒃᑕᐅᔪᑦ ᑲᔪᓯᓗᑎᒃ ᐊᒻᒪᓗ ᓄᑖᑦ ᖃᐅᔨᓇᖅᓯᔪᑦ ᐊᑐᐃᓐᓇᕈᖅᑎᑕᐅᓗᑎᒃ, ᐅᓇ ᓴᓇᔭᐅᔪᖅ 
ᓴᓇᓯᒪᓂᖓ ᐋᕿᖏᐊᖃᑦᑕᕐᓂᐊᖅᑐᖅ. ᑕᐃᒪᓐᓇ ᐱᓕᕆᔾᔪᓯᖅ ᕿᒥᕐᕈᐊᖅᑕᐅᖏᓐᓇᖃᑦᑕᕐᓗᑎᒃ ᑖᒃᑯᑎᒍᑦ ᐃᓄᐃᑦ 

ᖃᐅᔨᒪᔭᑐᖃᖏᑦᑎᒍᑦ, ᖃᐅᔨᒪᑦᑎᐊᕐᓗᑕ ᐃᓄᐃᑦ ᐊᑑᑎᖃᕆᔭᖏᓐᓂᒃ ᐊᒻᒪᓗ ᖃᐅᔨᒪᔭᖏᓐᓂᒃ 
ᑐᑭᒧᐊᒃᑎᑦᑎᓂᐊᖅᑐᑦ ᐊᔪᕈᖅᓲᔾᔨᖃᑦᑕᕐᓗᑎᒃ ᓴᓇᔭᑦᑎᓐᓂᒃ. 

 

 

ᓴᕿᔮᖅᑐᖅ 3: ᖃᓄᕆᑦᑐᑐᐃᓐᓇᐃᑦ ᓇᑭᑐᐃᓐᓇᖅ ᐃᓄᐃᑦ ᑕᐃᒻᒪᐅᑎᑕᖏᑦ ᓴᓇᔭᐅᑎᑦᑎᓂᕐᒧᑦ 

 

ᓴᓇᔭᐅᔪᖅ ᖃᓄᐃᓐᓂᕆᓯᒪᔭᖓ 
ᓱᒃᑲᖅᑕᕐᓂᖓ 1 – ᓇᓗᓇᐃᖅᓯᓂᖅ ᐱᕕᖃᕐᒪᖔᑕ (ᐱᔭᕇᓚᐅᖅᑐᖅ ᔮᓄᐊᕆ 2023) 

ᐅᓇ ᓯᕗᓪᓕᖅᐹᖅ ᓱᒃᑲᖅᓴᑕᕐᓂᖓ ᖃᕆᓴᐅᔭᒃᑯᑦ ᐃᓕᑦᑎᓇᓱᒃᖢᑎᒃ ᓄᓇᒥ ᐆᒻᒪᖁᑎᖃᐅᑎᒃᓴᓂᒃ 
ᐊᔪᕐᓇᕋᔭᓐᖏᑦᑐᓂᒃ ᐱᕕᖃᖅᑎᑦᑎᓗᑎᒃ ᐃᖃᓗᖕᓄᑦ. ᑐᑭᓯᓇᖅᓯᓚᐅᖅᑐᑦ ᑐᓴᖅᑎᑦᑎᔾᔪᑕᐅᓪᓗᑎᒃ ᐃᓄᐃᑦ 
ᓯᕗᓕᐅᖅᑎᖏᓐᓄᑦ ᑖᒃᑯᓄᖓᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ ᕿᑭᖅᑖᓗᒃ ᑯᐊᐳᕆᓴᓐ, ᐊᕕᒃᑐᖅᓯᒪᔪᓂ 
ᓇᖕᒥᓂᖃᖅᑐᖅ ᐱᒋᐊᖅᑎᑦᑎᓯᒪᔪᖅ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕆᓴᓐ ᑖᒃᑯᑎᒍᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ, 
ᑕᒪᕐᒥᒃ ᐅᑯᐊᒃ ᑐᑭᒧᐊᒃᑎᑦᑎᔪᑦ ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᑲᔪᓯᓂᐊᖅᑐᓄᑦ ᑭᖑᓪᓕᕐᒥᒃ ᓯᕗᒃᑲᖅᑕᕐᓂᒃᓴᖓᓄᑦ. 

ᑕᐃᑲᓂ ᔫᓐ 2023, ᐅᓇ ᓴᓇᔭᐅᔪᖅ ᐃᓂᖃᖅᑎᑦᑎᓚᐅᖅᑐᖅ ᓯᕗᓪᓕᖅᐹᒥᒃ ᑭᒃᑯᑐᐃᓐᓇᕐᓂᒃ ᐱᓕᕆᖃᑎᖃᖅᖢᑎᒃ 
ᑲᑎᒪᓪᓗᑎᒃ ᖃᐅᔨᒪᔭᐅᓕᕐᓂᐊᕐᒪᑦ ᐃᖃᓄᖕᒥᐅᓂᑦ ᓄᓇᒥᑦ ᐆᒻᒪᖁᑎᖃᕈᓐᓇᕐᓂᖓᑦ ᓴᓇᔭᐅᔪᓐᓇᖅᑐᖅ ᐊᒻᒪᓗ 
ᐅᑭᐅᖅᑕᖅᑐᒥ ᓴᓇᔭᐅᔪᓂᒃ, ᐊᒻᒪᓗ ᑭᐅᓪᓗᒋᑦ ᓄᓇᓖᑦ ᐊᐱᖁᑎᖏᑦ. 

ᓱᒃᑲᖅᑕᕐᓂᖓ  2 – ᑲᔪᓯᔪᓐᓇᕐᒪᖔᑦ ᐃᓕᑦᑎᓇᓱᒃᑐᑦ (ᐱᔭᕇᓚᐅᖅᑐᖅᓄᕕᐱᕆ 2023) 

ᓱᒃᑲᖅᑕᕐᓂᖓ 2 ᐃᓚᖃᖅᑐᖅ ᖃᕆᓴᐅᔭᒃᑯᑦ ᖃᐅᔨᓴᕐᓂᖅ ᐊᒻᒪᓗ ᑕᖏᒃᓴᖓᓂᒃ ᓴᓇᓯᒪᓂᐊᖅᑐᓂᒃ ᐊᑐᖅᓯᓗᑎᒃ 
ᒫᓐᓇᐅᔪᖅ ᖃᐅᔨᒪᔾᔪᑎᒥᖕᓂᑦ ᓇᓗᓇᐃᖅᓯᓯᒪᔪᑦ ᐃᓂᒋᔭᐅᔪᓐᓇᖅᑐᓂᒃ ᐊᒻᒪᓗ ᖃᕆᓴᐅᔭᖅᑎᒍᑦ ᓴᓇᕐᕈᑎᖃᕐᓂᖅ. 
16 ᐊᔾᔨᒌᓐᖏᑦᑐᑦ ᓂᕈᐊᖅᑕᐅᓯᒪᔪᓐᓇᖅᑐᓂᒃ ᓇᓗᓇᐃᖅᓯᓯᒪᔪᑦ ᐊᒻᒪᓗ ᖃᐅᔨᓴᖅᓯᒪᓪᓗᑎᒃ ᑕᒪᐃᓐᓂᒃ 
ᐅᖁᒪᐃᓐᓂᖓ ᐃᓅᓯᓕᕆᓂᒃᑯᑦ, ᐊᕙᑎᓕᕆᓂᒃᑯᑦ, ᐊᒻᒪᓗ ᖃᕆᓴᐅᔭᑦ ᓄᑖᑦ ᐱᓕᕆᔾᔪᑕᐅᓕᖅᑐ- ᒪᑭᒪᓇᓱᐊᕈᑎᑦ 
ᑕᖏᖏᑦ. 

ᓄᓇᕗᑦ ᓄᒃᑭᒃᓴᐅᑏᑦ ᐃᓂᖅᓯᒪᔪᑦ ᐃᖃᓗᖕᒥᐅᓂᑦ ᑐᑭᒧᐊᒃᑎᑕᐅᔪᒪᓪᓗᑎᒃ. ᑕᒪᕐᒥᒃ 16 ᓂᕈᐊᖑᓯᒪᔪᓐᓇᖅᑐᑦ, ᐊᒻᒪᓗ 
ᓂᕈᐊᖅᓯᒪᔪᓐᓇᕆᓪᓗᑎᒃ ᑲᔪᓯᑐᐃᓐᓇᕐᓗᒍ ᑏᓱᕐᒥᒃ ᐅᖅᓱᐊᓗᖕᒥᒃ ᐊᑐᖅᑐᑦ ᐆᒻᒪᖁᑎᖃᑎᖃᕐᕕᖏᑦ, ᐅᑯᐊᓗ 
ᐅᖃᐅᓯᐅᓯᒪᔪᑦ ᓄᓇᓕᖕᓄᑦ ᑭᐅᓯᓪᓗᑎᒃᓗ ᖃᓅᑎᒋᑦᑕᕐᒪᖔᑕ ᓂᕈᐊᕈᑎᑦᑎᒍᑦ ᓂᕈᐊᖅᖢᑎᒃ. 

ᐱᖓᓱᑦ ᐃᓄᐃᑦ ᐅᐸᒃᓯᓯᒪᓪᓗᓯᑎ ᐅᖃᓪᓚᒋᐊᖅᑐᖅᓯᒪᓚᐅᖅᑐᑦ ᐊᒻᒪᓗ ᓂᕈᐊᖅᑎᑦᑎᓪᓗᑎᒃ: ᐊᑕᐅᓯᖅ ᐃᓄᒃᓱᒃ 
ᐃᓕᓐᓂᐊᕐᕕᖓᓂ ᐃᓕᓐᓂᐊᖅᑎ, ᐊᑕᐅᓯᕐᒥᒃ ᐊᑐᓂ ᑎᒍᒥᐊᖅᑎᐅᖃᑕᐅᔪᓂᑦ (ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ, 
ᓄᓇᕗᑦ ᑐᓐᖓᕕᒃ ᑎᒥᖓ, ᐊᒻᒪᓗ ᐊᒪᕈᖅ ᐊᓯᕙᖅᑐᓕᕆᔨᒃᑯᑦ, ᓄᓇᕗᑦ ᒐᕙᒪᒃᑯᑦ, ᖁᓪᓕᖅ ᐆᒻᒪᖁᑎᓕᕆᔨᖏᑦᑕ 
ᑎᒥᖁᑖ, ᐊᒻᒪᓗ ᓄᓇᓕᖅᐸᐅᔭᖅ ᐃᖃᓗᐃᑦ), ᐊᒻᒪᓗ ᐃᓄᖕᓂᑦ ᐊᑕᐅᓯᕐᒥᒃ. 

ᑎᑎᖃᒃᑯᕕᒃᑯᑦ ᐊᐅᓪᓚᖅᑎᑕᐅᔪᓐᓇᖅᑐᓂᒃ ᓂᕈᐊᕈᑎᖃᓚᐅᕐᒥᔪᑦ, ᐊᔪᖏᑎᑦᑎᔪᑦ ᐅᖃᓕᒫᕐᓗᒋᑦ ᐊᒻᒪᓗ ᑐᓂᓯᓗᑎᒃ 
ᓂᕈᐊᖅᑕᒥᖕᓂᒃ ᐃᓗᐊᓂ ᒪᕐᕉᒃ (2) ᐱᓇᓱᐊᕈᓯᑦ. ᖃᓄᐃᓕᖓᓕᕐᒪᖔᑦᑕ ᑐᑭᓯᔪᒪᔪᓄᑦ ᑲᑎᒪᑎᑦᑎᓚᐅᖅᑐᒍᑦ 
ᖃᐃᔪᓐᓇᖅᖢᑎᒃᓗ ᔮᓄᐊᕆ 2024 ᑭᐅᓂᐊᕋᑦᑕ ᐊᐱᖁᑎᖏᓐᓂᒃ, ᑐᓂᓯᓗᑕᓗ ᑐᓴᒐᒃᓴᓂᒃ ᐊᒻᒪᓗ ᓄᐊᑦᑎᓗᑕ 
ᓂᕈᐊᕈᑎᖏᓐᓂᒃ. 

ᐅᓇ ᑰᒑᓗᒃ ᐊᐅᓚᐅᑎᖃᕐᕕᒃᓴᖅ ᐃᒥᕐᒧᑦ ᐆᒻᒪᖁᑎᖃᐅᑎᖃᕐᓗᓂ ᓴᓇᔭᐅᖁᔭᐅᓂᖓ ᓴᖕᖏᓛᖑᓪᓗᓂ 
ᐃᑲᔪᖅᓱᖅᑕᐅᓚᐅᖅᑐᖅ, 76% ᐊᖏᓚᐅᖅᑐᑦ. ᕿᒥᕐᕈᐊᓚᐅᖅᖢᒋᑦ ᖃᐅᔨᔭᐅᔪᓂᑦ ᑐᑭᓯᓇᖅᓯᔪᑦ ᑖᒃᑯᐊᓗ ᐃᓄᐃᑦ 
ᓯᕗᓕᐅᖅᑎᖏᑦ ᑕᐃᑲᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ ᕿᑭᖅᑖᓗᒃ ᑯᐊᐳᕆᓴᒃᑯᑦ, ᕿᕿᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ ᑲᔪᓯᑎᑦᑎᓚᐅᖅᑐᑦ ᑲᑎᒪᔨᑦ ᐱᖁᔨᕗᖔᕈᑎᖓᒍᑦ ᒫᑦᓯ, 2024-ᖑᑎᓪᓗᒍ ᐱᕚᓪᓕᖅᐸᓪᓕᐊᖁᓕᖅᖢᒍ 
ᓴᓇᔭᐅᓂᐊᖅᑐᖅ ᑭᖑᓪᓕᕐᒧᑦ ᓱᒃᑲᖅᑕᕐᓂᖓᓄᑦ. ᐃᖃᓗᖕᒥᐅᑕᐃᑦ ᓂᕈᐊᓚᐅᕐᒪᑕ ᐃᔨᒋᔪᒪᓪᓗᑎᒃ ᐊᑦᑐᐃᔪᓐᓇᖅᑐᒥᒃ 
ᐸᓐᓂᖅᑑᕐᒥᐅᑕᓂᒃ, ᑲᑎᒪᖃᑎᖃᕆᐊᖃᕐᒥᔪᒍᑦ ᓱᓕ ᐸᓐᓂᖅᑑᕐᒥᐅᓂᒃ ᐱᓕᕆᐊᒃᓴᖅ ᐱᔾᔪᑎᒋᓪᓗᒍ. 

ᓱᒃᑲᖅᑕᕐᓂᖓ  3 - ᐸᕐᓇᐃᓗᑎᒃ ᓴᓇᔭᐅᓂᐊᖅᑐᓂᒃ ᐊᒻᒪᓗ ᖃᓄᖅ ᓴᓇᓯᒪᓂᖓᑦ (2024-ᒥ 2026-ᒧᑦ ᐅᕝᕙᓘᓐᓃᑦ 
2028) 

ᓱᒃᑲᖅᑕᕐᓂᖓ 3 ᐱᒋᐊᓚᐅᖅᑐᖅ ᐊᐅᔭᖓᓂ 2024 ᐃᓂᖓᓂᒃ ᑕᑯᔭᖅᑐᖅᓯᒪᓪᓗᑎᒃ ᑰᒑᓗᒃ ᐊᒻᒪᓗ ᑕᖏᒃᓴᖓ 
ᓴᓇᔭᐅᓂᐊᖅᑐᖅ 

ᐊᕙᑖᓂ ᔮᓄᐊᕆ ᐊᒻᒪᓗ ᒫᑦᓯ, 2025, ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐱᓕᕆᖃᑎᖃᓚᐅᖅᑐᑦ ᑕᒪᐃᓐᓂᒃ 
ᐃᖃᓗᖕᒥᐅᑦ ᐊᒻᒪᓗ ᐸᖕᓂᖅᑑᕐᒥᐅᑦ ᑐᓴᖅᑎᓪᖢᒋᑦ ᖃᓄᐃᓕᖓᓕᕐᒪᖔᑦ ᑕᖏᒃᓴᖓ ᓴᓇᔭᐅᔪᓐᓇᖅᑐᖅ ᐊᒻᒪᓗ 
ᓄᐊᑦᑎᓪᓗᑕ ᑭᐅᔾᔪᑎᖏᓐᓂᒃ ᑖᒃᑯᑎᒍᓇ ᐊᐱᖁᑎᑦ ᖃᐅᔨᓴᕈᑎᑦ. ᐊᒥᓲᓛᑦ ᐃᑲᔪᓚᐅᖅᑐᑦ ᑲᔪᓯᓗᓂ ᐃᓅᓯᓕᕆᓂᕐᒧᑦ, 
ᖃᕆᓴᐅᔭᒃᑯᑦ ᐱᓕᕆᔾᔪᑎᑦ ᐊᒻᒪᓗ ᐊᕙᑎᑦᑎᓂᒃ ᐃᓕᑦᑎᓇᓱᑦᑎᐊᕐᓗᑎᒃ ᑐᕌᕆᓗᒍ ᓄᓇᒥᑦ ᐆᒻᒪᖁᑎᖃᐅᑎᖃᕐᓂᖅ 
ᐋᕿᒃᓯᔾᔪᑕᐅᕗᖅ ᐅᓇᓗ ᑎᑭᐅᑎᔪᖅ 100% ᐃᖃᓗᖕᓂᒃ ᐆᒻᒪᖁᑎᖃᐅᑎᖃᕐᑎᑦᑎᓗᓂ ᐊᒻᒪᓗ ᐅᖂᓴᖅᑎᑦᑎᓗᓂ, 
ᐃᒻᒪᖄᓗ ᐱᔨᑦᑎᕋᕐᓗᒋᑦ ᑲᒻᐸᓂᐅᔪᑦ ᐊᖏᔪᑦ. ᐃᓱᒫᓘᑎᑕᓕᒃ ᐸᖕᓂᑑᕐᒥ ᐊᒃᑐᐃᓇᔭᕐᒪᖔᑦ ᐊᒻᒪᓗ ᐃᑲᔫᑎᔪᒥᒃ, 
ᐊᒻᒪᓗ ᐊᖏᔪᒥᒃ ᑐᑭᓯᑦᑎᐊᖅᓯᒪᙱᖕᒪᑕ ᑕᒪᑐᒥᖓ ᐱᓕᕆᐊᒃᓴᒥᒃ. 

ᑕᐃᑲᓂ ᒪᐃ 2025-ᖑᑎᓪᓗᒍ, ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᑲᑎᒪᖃᑎᖃᓚᐅᖅᑐᑦ ᐱᔪᓐᓇᐅᑎᖃᖅᑐᓂᒃ ᐊᒻᒪᓗ 
ᑎᒍᒥᐊᖅᑎᓂᒃ, ᐱᖃᑕᐅᓪᓗᑎᒃ ᐊᒪᕈᖅ ᐊᖑᓇᓱᒃᑐᓕᕆᔨᒃᑯᑦ, ᐸᖕᓂᖅᑑᖅ ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ ᐸᖕᓂᖅᑑᖅ 
ᕼᐋᒻᒪᓚᒃᑯᑦ ᑲᑎᒪᔨᖏᑦ, ᑐᕌᒐᕆᔭᐅᔪᒧᑦ ᓴᕿᑦᑎᖃᑎᖃᕈᒪᓪᓗᑎᒃ 2025-ᒥ ᓄᓇᒥ ᐊᐅᔭᒃᑯᑦ ᖃᐅᔨᓴᕈᑎᑖᒃᓴᓂᒃ 
ᓄᐊᑦᑐᓗᑎᑦ ᐸᕐᓇᐅᑎᓂᒃ. ᑖᒃᑯᐊ ᐸᕐᓇᐅᑎᑦ, ᐊᒻᒪᓗ ᓯᕗᓪᓕᐅᑎᔭᖏᓪᓗ, ᐋᕿᒋᐊᖅᑕᐅᓚᐅᖅᑐᑦ ᒪᓕᒃᖢᑎᒃ 
ᐊᖑᓇᓱᒃᑐᓕᕆᔨᒃᑯᑦ ᑭᐅᔾᔪᑎᖏᓐᓂᒃ.  

ᑕᐃᑲᓂ 2025-ᖑᑎᓪᓗᒍ ᐊᐅᔭᖓᓂ ᓄᓇᒥ ᐱᓕᕆᔪᑦ ᐃᓚᖏᔭᐅᓚᐅᖅᐳᑦ ᐊᕙᑎᖓᓂ ᖃᐅᔨᓴᕆᐊᕐᖓᐅᑎᑦ 
ᓂᕐᔪᑎᓂᒃ ᐊᒻᒪᓗ ᐱᕈᖅᑐᓂᒃ, ᐃᒪᕐᒥᐅᑕᕐᒥᒃ, ᐊᒻᒪᓗ ᓄᓇᒥ ᐱᕈᖅᑐᓂᒃ ᐊᒻᒪᓗ ᑐᐊᐸᖓᑕ-ᖄᖓ; 
ᐃᑦᑕᕐᓂᑕᖅᑕᖃᕐᒪᖔᑦ ᖃᐅᔨᓇᓱᑦᑎᐊᖅᖢᑎᒃ; ᓄᓇᖓ ᓄᓇᓐᖑᐊᓕᖑᓪᓗᓂ; ᐃᒪᖓ ᖃᐅᔨᓴᖅᑕᐅᓪᓗᓂ; ᓄᓇᒥᒃ 
ᐆᒃᑐᕋᐅᑎ ᖃᕆᓴᐅᔭᒃᑯᑦ ᓄᐊᑕᐅᓪᓗᓂ; ᐊᒻᒪᓗ ᐱᔪᓐᓇᐅᑎᖃᖅᑐᓂᒃ ᑲᑎᒪᖃᑎᖃᖅᖢᑕ (ᐱᓇᓱᐊᕈᓯᑕᒫᑦ 
ᖃᓄᐃᓕᖓᓕᕐᒪᖔᑦᑕ ᑐᓴᖅᑎᑦᑎᓪᓗᑕ ᐊᒻᒪᓗ ᐊᒪᕈᖅ ᐊᓯᕙᖅᑐᓕᕆᔨᒃᑯᓄᑦ). ᓄᓇᒥ ᐱᓕᕆᖃᑎᒌᑦ 
ᐃᓕᐅᖅᑲᐃᓚᐅᖅᑐᑦ ᓂᕐᔪᑎᓄᑦ ᐊᔾᔨᓕᐅᕈᑎᓂᒃ, ᖃᖓᑕᓪᓗᑎᒃ ᓄᓇᙳᐊᓕᐅᓚᐅᖅᑐᑦ ᖁᓕᒥᒎᓕᒃᑯᑦ ᐊᒻᒪᓗ 
ᖃᖓᑕᓲᕋᓛᒃᑯᑦ, ᐃᖃᓗᒐᓱᒃᕕᑦᑎᐊᕙᒃ, ᐊᒻᒪᓗ ᓄᓇᖓ ᖃᐅᔨᓴᖅᑕᐅᓪᓗᓂ ᐊᒻᒪᓗ ᕿᒥᕈᔭᐅᑦᑎᐊᖅᖢᓂ. 

ᖃᐅᔨᔭᐅᔪᑦ ᐊᒥᖅᑳᕈᑕᐅᓚᐅᖅᑐᑦ ᑭᒃᑯᑐᐃᓐᓇᕐᓄᑦ ᐊᒻᒪᓗ ᐊᒪᕈᖅ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐅᐱᕐᖔᒃᓵᖑᓕᖅᐸᖅ 2026-ᒥ.  

ᑕᒪᒃᑯᐊ ᖃᐅᔨᓴᕐᓃᑦ ᑲᔪᓯᓂᐊᖅᑐᖅ ᐊᖏᓪᓕᕙᓪᓕᐊᓗᑎᓪᓗ 2026 ᐊᐅᔭᖓᓂ ᓄᓇᒥ ᖃᐅᔨᓴᕐᓂᕐᒥ, ᐱᓕᕆᐊᒃᓴᕐᓗ 
ᑐᑭᖓ ᑲᔪᓯᓂᐊᖅᑐᖅ ᐋᖅᑭᒋᐊᖅᑕᐅᓗᓂ ᒪᓕᓪᓗᒋᑦ ᖃᐅᔨᔭᐅᔪᑦ. ᖃᐅᔨᔭᐅᔪᑦ ᐊᒥᖅᑳᕈᑕᐅᓂᐊᕐᒥᔪᑦ 
ᓇᖕᒥᓂᖃᖃᑕᐅᔪᓄᑦ ᑭᒃᑯᑐᐃᓐᓇᕐᓄᓪᓗ ᐅᑭᐊᒃᓵᖓᓂ 2026-ᒥ. ᖃᐅᔨᓵᖑᔪᑦ ᐅᑭᐅᓄᑦ ᒪᕐᕉᖕᓄᑦ, ᐱᓕᕆᔪᑦ 
ᓇᓗᓇᙱᓂᖅᓴᒥᒃ ᑕᑯᓛᖅᑑᒐᓗᐊᑦ ᓱᓇᑐᐃᓐᓇᕐᓂᒃ ᐊᑦᑐᐃᔪᖃᕋᔭᕐᒪᖔᑦ ᐱᓕᕆᐊᖑᔪᒥᒃ, ᐃᓄᐃᓪᓗ 
ᐃᖃᓗᖕᒥᐅᑕᐃᑦ ᐸᓐᓂᖅᑑᕐᒥᐅᑕᐃᓪᓗ ᓂᕈᐊᕈᓐᓇᖅᓯᒐᔭᖅᐳᑦ ᑕᒪᒃᑯᐊ ᐊᑦᑐᐃᔪᑦ ᐱᔾᔪᑎᒋᓪᓗᒋᑦ, 
ᐊᒃᑐᐃᓗᐊᖅᑕᐃᓕᒪᑎᑦᑎᓂᕐᒧᑦ ᖃᓄᐃᓕᐅᕈᑕᐅᔪᒪᔪᑦ, ᓈᖕᒪᒋᔭᐅᓗᑎᒃ. 

2026-ᒥᑦ 2027-ᕈᕋᑖᕐᓂᖓᓄᓪᓗ, ᐋᔩᖃᑎᒌᒍᑎᑕᖃᕐᓂᐊᖅᑐᖅ ᓄᓇᕗᒥ ᓄᒃᑭᒃᓴᐅᑎᒃᑯᓐᓂᑦ ᐊᒻᒪᓗ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᖅᑕᐅᔾᔪᑎᒃᓴᖏᓐᓄᓪᓗ. ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᑦ ᑎᒃᑯᐊᖅᓯᓂᐊᖅᑐᑦ ᑲᑎᒪᔨᕋᓛᓂᒃ ᐃᓚᖃᖅᑐᒥᒃ ᓄᓇᓕᓐᓂ ᐃᓚᒋᔭᐅᔪᓂᒃ ᐃᖃᓗᖕᓂ 
ᐸᓐᓂᖅᑑᕐᒥᓗ, ᐃᑲᔪᖅᑐᖅᑕᐅᖁᓪᓗᒋᑦ ᐋᔩᖃᑎᒌᖑᔪᑦ. 

ᐱᓇᓱᐊᖅᑕᐅᓂᐊᖅᑐᖅ ᐱᐊᓂᒃᑕᐅᖁᓪᓗᒍ ᓱᒃᑲᖅᑕᕐᓂᖓ 3 ᑐᓂᓯᓗᑎᒃ ᐱᓕᕆᐊᒃᓴᐅᑉ ᓇᓗᓇᐃᖅᑕᐅᓯᒪᓂᖓᓂᒃ 
ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᐱᕐᖓᒃᓵᒥ 2027-ᒥ ᓇᓗᓇᐃᖅᓯᒪᔪᒥᒃ ᐊᖏᔪᒥᒃ ᐃᑲᔪᖅᑐᖅᑕᐅᔪᒥᒃ 
ᐃᓄᓐᓄᑦ. 

ᓱᒃᑲᖅᑕᕐᓂᖓᑦ 4 - ᐱᔪᓐᓇᐅᑎᑖᖅᑎᑦᑎᓂᖅ ᑮᓇᐅᔭᓕᕆᓂᕐᒧᓪᓗ ᐱᕙᒌᔭᖅᓯᒪᓂᖅ (2027-ᒥᑦ 2028-ᒧᑦ) 

ᐅᓪᓗᒥ, ᓄᓇᕗᒥ ᓄᒃᑭᒃᓴᐅᑏᑦ ᑯᐊᐳᕇᓴᒃᑯᑦ ᓂᕆᐅᒃᐳᑦ ᓱᒃᑲᖅᑕᕐᓂᖓᑦ 4-ᒥ, ᑭᒡᒐᖅᑐᐃᔪᖅ ᓇᖕᒥᓂᖅᓱᖅᑐᖅ 
ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᕐᓂᖏᑕ ᐊᑐᖅᑕᖓᓂᒃ, ᐱᕕᖃᖅᑎᑕᐅᔪᒪᒐᔭᖅᑐᑦ ᐊᕐᕌᒍᒧᓪᓘᓐᓃᑦ 
ᐊᑕᐅᓯᕐᒧᑦ. ᑕᒪᐅᓈᖅᑎᓪᓗᒋᑦ, ᓄᓇᕗᒥ ᓄᒃᑭᒃᓴᐅᑎᒃᑯᑦ ᑯᐊᐳᕇᓴᖓᑦ ᓴᖅᑭᑎᑦᑎᓂᐊᖅᑐᖅ ᑮᓇᐅᔭᓕᕆᓂᕐᒧᑦ 
ᐱᔪᓐᓇᐅᑎᑖᖅᑎᑦᑎᓂᕐᒥᒃ ᐃᑲᔪᖅᑐᐃᓂᐊᖅᑐᒥᒃ ᐱᓕᕆᐊᒃᓴᒥᑦ ᐱᔭᕆᐊᓕᖏᓐᓂᒃ ᐊᑭᑐᔫᑎᓄᑦ ᐃᑲᔫᑎᐅᔪᒥᒃ, 
ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᖏᕐᓂᖅᐸᑕ ᐱᓕᕆᐊᒃᓴᒥᒃ, ᖃᖓᒨᖓᓂᖏᑦ ᑲᔪᓯᓂᖃᑦᓯᐊᕋᔭᖅᑐᑦ 
ᐊᒡᕕᐊᕈᑎᖃᙱᓪᓗᑎᒃ. 

ᐃᓄᐃᑦ ᑲᔪᓯᓂᐊᖅᐸᑕ ᑐᓂᓯᓗᑎᒃ ᐊᑭᖃᙱᑦᑐᒥᒃ, ᖃᐅᔨᔭᐅᓯᒪᔪᒥᒃ, ᑐᓴᐅᒪᑎᑦᑎᔪᒥᒃ, ᓂᕆᐅᒋᔭᐅᔪᖃᙱᑉᐸᑦ 
ᓴᓇᔪᓕᕆᔨᒻᒪᕆᓕᕆᔨᓂᒃ ᐊᕙᑎᓕᕆᓂᕐᒧᓪᓘᓐᓃᑦ ᐃᓱᒫᓗᒍᑕᐅᔪᖃᙱᒃᐸᑦ, ᓴᓇᒋᐊᓯᔪᓐᓇᖅᑐᖅ 2028-ᒥ (ᑕᑯᓗᒍ 
ᐊᔾᔨᙳᐊᖅ 4). 

 

ᐱᓕᕆᐊᖑᓂᖓᑕ ᐊᑯᓂᐅᓂᖓ 

 

ᓴᕿᔮᖅᑐᖅ  4:  ᐱᓕᕆᐊᒃᓴᖅ ᐊᑯᓂᐅᓂᕆᓇᔭᖅᑕᖓ 

 

 


